
1. UVODNA RAZMATRANJA
Otpad znači sve tvari ili predmete koje vlasnik odlaže, namjerava odložiti ili se traži njihovo odlaganje sukladno jednom od kategorija otpada navedenoj u listi otpada i utvrđenoj u provedbenom propisu.

Upravljanje otpadom u Federaciji Bosne i Hercegovine je definirano Zakonom o upravljanju otpadom („Službene novine Federacije BiH“, broj 33/03 i 72/09), a obuhvaća funkcije sakupljanja, transfera, tretmana, reciklaže, ponovne upotrebe i odlaganja  otpada.

Shodno članu 3 Zakona o upravljanju otpadom („Službene novine Federacije BiH“, broj 33/03 i 72/09), radi postizanja cilja i pravodobnog sprječavanja zagađivanja i smanjenja posljedica po zdravlje ljudi i okoliš, upravljanje otpadom obavljat će se na način koji osigurava:

· minimalno nastajanje otpada, a posebice svođenje opasnih značajki takvog otpada na minimum;

· smanjenje nastalog otpada po količini, posebice uzimajući u obzir opticaj otpada;

· tretiranje otpada na način kojim se osigurava povrat tvorivog materijala iz njega;

· spaljivanja ili odlaganja na odlagališta na okolišno prihvatljiv način onih vrsta otpada koje ne podliježu povratu sastavnica, ponovnoj uporabi ili proizvodnji energije.

Pri utvrđivanju prvenstva uzeti će se u obzir:

· ekološke prednosti,

· tehnička provedivost za korištenje nabolje raspoložive tehnologije,

· ekonomska provedivost.

Upravljanje otpadom obavljat će se na način poduzimanja svih neophodnih mjera koje osiguravaju tretman i odlaganje otpada bez ugrožavanja zdravlja ljudi i bez stvaranja štete ili uzročenja značajnog rizika po prirodu, a osobito:

· bez rizika po vode, zrak, tlo, životinje i biljke,

· bez stvaranja smetnji putem buke ili mirisa,

· bez štetnog utjecaja po prirodu ili mjesta koja su od posebnog interesa.

U Članu 5. Zakona o upravljanju otpadom („Službene novine Federacije BiH“, broj 33/03 i 72/09) definirana su načela upravljanja otpadom:

· prevencija - izbjegavanje nastajanja otpada ili smanjivanje količine i štetnosti nastaloga otpada kako bi se smanjio rizik po zdravlje ljudi i okoliš i izbjegla okolišna degradacija;

· mjere opreznosti - sprečavanje opasnost ili štete po okoliš koji uzroči otpad, preduzimanje mjera, čak iako nije na raspolaganju potpuna znanstvena podloga;

· odgovornost proizvođača otpada - proizvođač je odgovoran za odabir najprihvatljivijeg okolinskog rješenja prema značajkama proizvoda i tehnologiji proizvodnje, uključujući životni ciklus proizvoda i korištenje najadekvatnije raspoložive tehnologije;

· princip zagađivač plaća - proizvođač ili vlasnik otpada snosi sve troškove prevencije, tretmana i odlaganja otpada, uključujući brigu nakon uporabe i monitoring. On je i finansijski odgovoran za preventivne i sanacijske mjere uslijed šteta po okoliš koje je uzročio ili će ih najvjerojatnije uzročiti;

· blizina - tretman ili odlaganje otpada treba se obavljati u najbližem odgovarajućem postrojenju ili lokaciji, uzimajući u obzir okolišnu i ekonomsku profitabilnost,

· regionalnost - razvitak tretmana otpada i izgradnja objekata za njegovo odlaganje treba se obavljati na način pokrića potrebe regije i omogućavanja samoodrživosti izgrađenih objekata.

Sve se djelatnosti trebaju poduzimati tako da imaju veoma mali utjecaj na okoliš i ljudsko zdravlje, smanjuju opterećenje i korištenje okolišnih resursa, ne ugrožavaju ljudsko zdravlje ili zagađuju okoliš, smanjuju količine i štetne utjecaje otpada, promiču ponovno korištenje i reciklažu otpada i sigurno odlaganje otpada.Proizvedeni se otpad koristi ukoliko je ekološki koristan, tehnički izvodiv i ekonomski opravdan.

Otpad se odlaže samo ako nije moguće korištenje njegovog materijala i/ili energije u postojećim tehničkim i ekonomskim uvjetima i ako su troškovi ponovnog korištenja nerazumno visoki u usporedbi s troškovima odlaganja.

Proizvođač je dužan dizajnirati proizvod i ambalažu, koristiti tehnologije i razvijati proizvodnju na način koji najučinkovitije koristi materijale i energiju, stimulira ponovno korištenje i reciklažu proizvoda, a na kraju životnog ciklusa proizvoda će promovirati okolišno održiv tretman, korištenje i odlaganje.

Proizvođač je dužan koristiti takva tvoriva i osnovne materijale, poluproizvode i ambalažu koje smanjuju uporabu energije i materijala i čijom se uporabom smanjuje proizvodnja otpada i uporaba ambalaže koja dulje traje i ne ugrožava okoliš kada postane otpadom.

Ostaci nastali tijekom tehnološkog procesa, a koji se uvode ponovo u tehnološki proces, kao i proizvodi koji se mogu koristiti ponovo za prvotnu svrhu bez daljeg tretmana, postaju otpad jedino kada izađu iz ovoga proizvodnog ciklusa.

U skladu sa odredbama Zakona o upravljanju otpadom („Službene novine Federacije BiH“, broj 33/03 i 72/09), operator postrojenja za koje je potrebna okolinska dozvola izrađuje Plan upravljanja otpadom. Predmetni Plan upravljanja otpadom poduzeća JP Autoceste FBiH d.o.o. Mostar je sastavni dio dokumentacije za izdavanje Okolišne dozvole.

1.1. Definicije
	"otpad" 
	-
	znači sve tvari ili predmete koje vlasnik odlaže, namjerava odložiti ili se traži njihovo odlaganje sukladno jednom od kategorija otpada navedenoj u listi otpada i utvrđenoj u provedbenom propisu;

	"komunalan otpad" 
	-
	je otpad iz kućanstva, kao i drugi otpad koji po svojoj prirodi ili sastavu je sličan otpadu iz kućanstva;

	"opasan otpad"
	-
	je svaki otpad koji je utvrđen posebnim propisom i koji ima jednu ili više značajki koje uzroče opasnost po zdravlje ljudi i okoliš po svojemu porijeklu, sastavu ili koncentraciji, kao i onaj otpad koji je naveden u listi otpada kao opasan i reguliran provedbenim propisom;

	"neopasan otpad"
	-
	je otpad koji nije definiran kao "opasan Otpad";

	"inertan otpad" 
	-
	je otpad koji nije podložan značajnim fizičkim, kemijskim ili biološkim promjenama. Intertan otpad se neće rastvarati, spaljivati ili na drugi način fizički ili kemijski obrađivati, biološki razgrađivati ili nepovoljno utjecati na druge supstance sa kojima dolazi u kontakt na način da uzroči zagađenje okoliša ili ugrožavanje zdravlja ljudi. Ukupna vlažnost, sadržaj polutanata u otpadu i ekotoksičnost filtrata mora biti neznatna kako ne bi došlo do ugrožavanja kvalitete površinskih i podzemnih voda;

	"vlasnik" 
	-
	je proizvođač otpada i fizička ili pravna osoba koja posjeduje otpad;

	"proizvođač" 
	
	je bilo koja osoba čijom djelatnošću se proizvodi otpad (izvorni proizvođač), i/ili bilo koja osoba koja obavlja predtretman, sortiranje ili druge operacije koje dovode do promjene fizičkih karakteristika ili sastava otpada;

	 "odlagač’’
	-
	je bilo koje osoba kojoj se isporučuje otpad ili koje obavlja odlaganje takvog otpada;

	"operator"
	-
	 je fizička ili pravna osoba odgovorna za bilo koju vrstu aktivnosti upravljanja otpadom;

	"upravljanje otpadom"
	-
	znači sustav djelatnosti i radnji vezanih za otpad, uključujući prevenciju nastanka otpada, smanjivanje količine otpada i njegovih opasnih značajki, tretman otpada, planiranje i nadzor djelatnosti i procesa upravljanja otpadom, transport otpada, uspostavu, rad, zatvaranje i održavanje uređaja za tretman otpada nakon zatvaranja, monitoring, savjetovanje i izobrazbu u svezi s djelatnošću i radnjama upravljanja otpadom;

	"tretman"
	-
	znači fizičke, termalne, kemijske ili biološke procese, uključujući sortiranje, koji mijenjaju značajke otpada s ciljem smanjivanja količine ili opasnih svojstava, olakšavaju upravljanje ili povećavaju povrat sastavnica otpada;

	"povrat sastavnica" 
	-
	znači povrat materijala i energije iz iskorištenih proizvoda ili otpada u gospodarski sustav primjenom određenog tehnološkog postupka ili spaljivanjem;

	"ponovno korištenje"
	-
	znači svaku djelatnost kojom se otpad upotrebljava za namjenu za koju je prvobitno korišten;

	"prikupljanje"
	-
	znači sustavno prikupljanje i po mogućnosti sortiranje otpada s ciljem olakšanja budućeg tretmana;

	"transport"
	-
	znači promet otpada izvan postrojenja;

	"skladištenje"
	-
	znači ostavljanje otpada od proizvođača unutar postrojenja i pogona, a najviše tri godine, na način koji isključuje opasnost po okoliš i ljudsko zdravlje;


	"odlaganje" 
	-
	znači bilo koju djelatnost utvrđenu u provedbenom propisu;

	"odlagalište"
	-
	znači mjesto odlaganja otpada u svrhu konačnog odlaganja na površini ili ispod površine tla, uključujući:

· unutarnja mjesta za odlaganje (primjerice,odlagališta na kojima proizvođač otpada zbrinjava vlastiti otpad na mjestu nastanka), i

· stalna mjesta (primjerice, više od jedne godine) koja se uporabljuju za dugogodišnje odlaganje otpada, ali isključujući:

· objekte u kojima nije dopušteno skladištenje otpada, a otpad je spreman za daljnji transport s ciljem ponovnog korištenja, tretmana ili odlaganja na drugome mjestu i

· prethodno skladištenje otpada za ponovnu uporabu ili tretman za razdoblje po pravilu kraće od tri godine ili

· prethodno skladištenje otpada za odlaganje za razdoblje kraće od jedne godine.

	"biorazgradivi otpad"
	-
	je svaki otpad koji je pogodan za aerobnu ili anaerobnu razgradnju, poput hrane, vrtnog otpada, papira i kartona;

	"tekući otpad" 
	-
	 je svaki otpad u tekućoj formi, uključujući otpadne vode, ali isključujući mulj.


2. ZAKONSKI OKVIR
2.1. Pravni i institucionalni okvir

Glavna odgovarajuća institucija za pitanja zaštite okoliša na entitetskoj razini ili razini Distrikta Brčko u  Bosni i Hercegovini je Ministarstvo okoliša i turizma Federacije Bosne i Hercegovine.  

Ovo Ministarstvo obavlja "upravne, stručne i druge poslove iz nadležnosti Federacije Bosne i Hercegovine  koji se odnose  na:  zrak,  vodu,  zaštitu  tla,  i  upravljanje  otpadom,  izradu  strategije  i  politike  zaštite  okoliša,  standarde kvalitete  okoliša,  praćenje  stanja  okoliša,  izrada  razvojne  strategije  i  politike  u  oblasti  turizma  i  ugostiteljske djelatnosti, praćenje turističkih tokova i trendova na lokalnom i međunarodnom tržištu; usmjeravanje dugoročnog razvoja turizma u okviru privrednog sistema i druge poslove utvrđene važećim zakonima (članak 20a Zakona o izmjenama i dopunama Zakona o federalnim ministarstvima i drugim tijelima federalne uprave, ''Službene novine FBiH'', broj: 06/08). Postoji pet sektora unutar ovog Ministarstva: Sektor  za zaštitu  okoliša, Sektor za okolišne dozvole, Sektor za turizam, Sektor za implementaciju projekta i Sektor za pravne, financijske i opće poslove. Ovo Ministarstvo djeluje kao nacionalne središnjice Bosne i Hercegovine u Europskoj agenciji za okoliš (EEA).

Prema Zakonu  o  upravljanju  otpadom  (''Sl.  novine  FBiH'',  broj:  33/03  i  72/09)  ”Federalni  plan upravljanja otpadom je provedbeni dokument  Strategije iz članka 6.ovog Zakona i donosi se na razdoblje od pet godina”. Operativni  i  strateški  ciljevi  definirani  Strategijom  trebaju  biti  sastavni  dio  Plana,  bilo  na  federalnom,  bilo  na kantonalnom nivou.

Federalni  plan  upravljanja  otpadom  (FPUO  ili  Plan)  predstavlja  krovni  Plan  Federacije  BiH,  koji  će,  pored Strategije upravljanja otpadom FBiH 2008-2018, biti osnova razvoja kantonalnih i općinskih planova upravljanja otpadom kojima se definira upravljanje svim vrstama otpada, dok se kapaciteti za pojedine vrste otpada planiraju na  entitetskom  nivou.  Kao  takav,  Plan  ima  za  osnovne  ciljeve  smanjenje  rizika  po  okoliš  i  zdravlje  ljudi,  i uspostavu prioritetne infrastrukture za integrirano upravljanje otpadom, te smanjenje količina otpada za finalno odlaganje/zbrinjavanje uz efikasnije korištenje resursa.

Federalni  plan  upravljanja  otpadom  se  sa  svim  svojim  aspektima  mora  uklapati  u  zahtjeve  domaćeg zakonodavstva  po  pitanjima  upravljanja  otpadom.  Federalna  strategija  upravljanja  otpadom,  izrađena  kao komponenta  Federalne  strategije  zaštite  okoliša  2008-2018,  je  postavila  strateške  ciljeve  razvoja  sektora upravljanja  otpadom  na  području  FBiH  i  propisala  mjere  za  njihovo  dostizanje.  Odredbe  Federalnog  plana upravljanja otpadom, kao provedbenog dokumenta Strategije, moraju biti u potpunosti usklađeni sa spomenutim strateškim ciljevima.
2.2. Zakonski okvir upravljanja otpadom u FBiH
Zakonski  propisi  koji  se  odnose  na  upravljanje  otpadom  predstavljaju  jednu  od  najsloženijih  oblasti  zakonskih propisa  za  zaštitu  okoliša  uslijed  širokog  niza  utjecaja  koje  otpad  može  imati  na  čovjeka  i  okoliš.  Važećim zakonodavstvom iz oblasti upravljanja otpadom uveden je i osiguran okvir za suvremeni sustav zakonskih propisa o upravljanju otpadom. 

Pregled propisa koji uređuju upravljanje otpadom u Federaciji BiH:

· Strategija zaštite okoliša FBiH (2008-2018) 

· Zakon o upravljanju otpadom („Sl. novine FBiH’’, broj:33/03 i 72/09)  

· Odluka o ratifikaciji Konvencije o kontroli prekograničnog prometa opasnog otpada i njegovom odlaganju („Sl. glasnik BiH, br.31/00) 

· Pravilnik o kategorijama otpada sa listama („Sl. novine FBiH’’, broj: 9/05) 

· Pravilnik o izdavanju dozvole za aktivnosti male privrede u upravljanju otpadom („Sl. Novine FBiH’’, broj: 9/05) 

· Pravilnik o potrebnim uvjetima za prijenos obaveza sa proizvođača i prodavača na operatera sistema za 

· prikupljanje otpada („Sl. novine FBiH’’, broj: 9/05) 

· Pravilnik koji određuje postupanje sa opasnim otpadom koji se ne nalazi na listi otpada ili čiji je sadržaj 

· nepoznat („Sl. novine FBiH’’, broj: 9/05) 

· Pravilnik  o  sadržaju  plana  prilagođavanja  upravljanja  otpadom  za  postojeća  postrojenja  za  tretman  ili odlaganje otpada i aktivnostima koje poduzima nadležni organ („Sl. novine FBiH’’, broj: 9/05) 

· Pravilnik o uvjetima za rad postrojenja za spaljivanje otpada („Sl. novine FBiH’’, broj: 12/05) 

· Uredba o financijskim i drugim garancijama za pokrivanje troškova rizika od mogućih šteta, čišćenje i postupke nakon zatvaranja odlagališta („Sl. novine FBiH’’, broj: 39/06) 

· Uredba o selektivnom prikupljanju, pakovanju i označavanju otpada („Sl. novine FBiH’’, broj: 38/06) 

· Uredba  o  vrstama  financijskih  garancija  kojima  se  osigurava  prekogranični  transport  opasnog  otpada („Sl. novine FBiH’’, broj: 41/05) 

· Uredba  koja  regulira  obavezu  izvještavanja  operatora  i  proizvođača  otpada  o  provođenju  programanadzora, monitoringa i vođenja evidencije prema uvjetima iz dozvole („Sl. novine FBiH’’, broj: 31/06) 

· Pravilnik  o  životinjskom  otpadu  i  drugim  neopasnim  materijalima  prirodnog  porijekla  koji  se  mogu koristiti u poljoprivredne svrhe („Sl. novine FBiH“, broj: 8/08) 

· Pravilnik o obrascu,sadržaju i postupku obavještavanja o važnim karakteristikama proizvoda i ambalaže od strane proizvođača(„Sl. novine FBiH“, broj: 6/08) 

· Pravilnik o upravljanju medicinskim otpadom („Sl. novine FBiH“, broj: 77/08) 

· Pravilnik o ambalaži i ambalažnom otpadu („Sl. novine FBiH“, broj: 83/10) 

· Pravilnik o prekograničnom prometu otpada („Sl. novine FBiH“, broj: 07/11). 

Postoji još niz propisa koji na neki način tj. indirektno, utječu ili reguliraju način upravljanja otpadom kao što su Zakon o prikupljanju i prometu sekundarnih sirovina i otpadnih materijala („Sl. novine FBiH“, br:35/98), Pravilnik o  načinu  prijevoza  opasnih  tvari  u  cestovnom  prometu(„Sl.  list  RBiH“,  br.  13/94  i  2/92),  te  Roterdamska konvencija o postupku davanja suglasnosti na osnovu prethodnog obavještenja za određene opasne kemikalije i pesticide u međunarodnoj trgovini i Štokholmska konvencija o dugotrajnim organskim zagađujućim supstancama.

2.3. Zakonodavstvo EU i EU direktive

Okvir  za  europsku  politiku  gospodarenja  otpadom  sadržan  je  u  rezoluciji  EU  Vijeća  o  Strategiji  gospodarenja otpadom  (97/C76/01)  koja  se  temelji  na  tada  važećoj  okvirnoj  Direktivi  o  otpadu  (75/442/EEC)  i  drugim europskim propisima na području upravljanja otpadom.  

Postoje tri ključna europska načela: 

· Prevencija  nastajanja  otpada  -  u  cilju  očuvanja  prirode  i  resursa,  generiranje  otpada  mora  biti minimizirano i izbjegnuto gdje je to moguće 

· Reciklaža i ponovno korištenje - ukoliko se generiranje otpada ne može prevenirati, potrebno ga je ponovno upotrijebiti ili reciklirati ili iskoristiti u procesu povrata energije 

· Poboljšanje  konačnog  zbrinjavanja  i  nadzora  -  u  slučajevima  gdje  ne  otpad  ne  može  ponovo koristiti, potrebno ga je tretirati i adekvatno odložiti ili spaliti. Obje ove metode zahtijevaju monitoring i obzirom na njihov potencijal za uzrokovanje opasnih okolišnih šteta. 

Obvezu planiranja upravljanja otpadom direktno propisuju tri direktive: 

· Okvirna direktiva o otpadu  (2008/98/EC), 

· Direktiva o upravljanju opasnim otpadom  (91/689/EEC) i 

· Direktiva o ambalaži i ambalažnom otpadu (94/62/EC). 
Međutim,  i  druge  europske  direktive  koje  se  odnose  na  posebne  tokove  otpada,  te  na  objekte  za  obradu i odlaganje otpada moraju se uzeti u obzir tijekom izrade planova upravljanja otpadom.  Najvažnije europske direktive u sektoru upravljanja otpadom su: 

· Direktiva o otpadu (2006/12/EC) 

· Okvirna direktiva o otpadu (2008/98/EC) 

· Direktiva o odlagalištima otpada (1999/31/EC, dopunjena Pravilnikom (EC) 1882/2003) 

· Direktiva o upravljanju opasnim otpadom (91/689/EEC) s dodacima 94/31/EC, 166/2006 

· Direktiva  o  mulju  s  uređaja  za  pročišćavanje  otpadnih  voda  (86/278/EEC,  dopunjena  Direktivom 91/692/EEC) 

· Direktiva o spaljivanju otpada (2000/76/EC) 

· Direktiva o ambalaži i ambalažnom otpadu (94/62/EC) s dodacima 2005/20/EC, 2004/12/EC, 1882/2003 

· Direktiva o zbrinjavanju otpadnih ulja (75/439/EEC, s dodatkom 87/101/EEC) 

· Direktiva o otpadu iz industrije titanij-dioksida (78/176/EEC) 

· Direktiva o odlaganju PCB i PCT (96/59/EC) 

· Direktiva o baterijama i akumulatorima (91/157/EC) 

· Direktiva o električnom i elektroničkom otpadu (2002/96/EC) 

· Pravilnik o transportu otpada (EC) 1013/2006
3. OPIS PROJEKTA
3.1. Dionica Svilaj – Odžak

Dionica autoceste Svilaj Odžak, dužine preko 10 km, čini najsjeverniji dio koridora Vc u Bosni i Hercegovini.

Početak dionice se nalazi odmah iza budućeg međudržavnog mosta „Svilaj“ kojim se premoštava rijeka Sava, a završava se na petlji „Odžak“ koja se nalazi sjeverno od grada Odžaka. Most preko rijeke Save ujedno je i spojno mjesto između autoceste koja prolazi kroz Bosnu i Hercegovinu i Hrvatsku.

Početak trase nalazi se na koti terena 86.74 mnm, a kraj na koti 108.21 mnm. Pošto autocesta prolazi ravničarskim terenom to je zahtijevalo da ima blage elemente vertikalnih i horizontalnih krivina kako bi se što bolje prilagodila terenu. Računska brzina na koju je trasa projektovana iznosi 120km/h.

Na dionici se od značajnijih objekata nalaze granični prelaz, dvije petlje, odmorište, čeono naplatno mjesto, 2 mosta,  3 prolaza za divljač, 4 natputnjaka, 3 potputnjaka i 2 propusta za kanale za navodnjavanje.

S obzirom da se trasa oslanja na teren koji ima izražena dugotrajna slijeganja primjenjena su tehnička rješenja ubrzanja slijeganja korištenjem vertikalnih drenova koji su prethodno ugrađeni u tlo.

U sklopu izgradnje autoceste biće izgrađena i pristupna cesta dužine približno 4 km kojom će se autocesta povezati sa magistralnom cestom M14.1. Pristupna cesta obuhvata i budući južni krak obilaznice Odžaka.

3.1.1. Opis trase sa glavnim objektima

3.1.1.1. Trasa

Početak dionice Svilaj-Odžak ujedno predstavlja i krajnju tačku budućeg međudržavnog mosta „Svilaj“ kojim se premoštava rijeka Sava. Most je lociran na infleksiji dvije vertikalne krivine i projektovan je u pravcu koji se produžava do km. 1+582,61. S obzirom da se konstrukcija mosta završava na stacionaži 0+328,05km mjereno od sredine mosta na istoj stacionaži započinje dionica autoceste.

Na ovom dijelu je predviđena izgradnja Graničnog prelaza, 550x200 m, a takođe i petlja / čvorište „Svilaj“, km 1+406,00. Iz pomenutog pravca trasa ulazi u desnu krivinu T1, R = 2200 m. Na ovom potezu projektovano je čeono naplatno mjesto, „CP“. Zatim trasa nastavlja, dugačkim pravcem, L = 2402,07,do km. 7+ 073,36 i ulazi u krivinu T2 sa R = 3500 m. 

Na km. 7+000,00 projektovano je odmorište tipa „C“, obostrano. Kraj dionice je na km 10+762,5, što je i Entitetska granica. Na završetku dionice je predviđena izgradnja petlje Odžak, i priključnog puta kojim se autocesta povezuje sa magistralnom cestom M14.1. Dužina priključnog puta koji ima elementre magistralne ceste iznosi cca 4km.

Primjenjeni Tehnički elementi trase su sljedeći (obje sekcije):

· Dužina trase: 10.434,45 m

· Najmanja dužina prelaznice, L = 350 m, primjenjena jedanput

· Minim. radius horiz. Krivine: 1750 mm

· Max. nagib nivelete: 0,5% / 944, 00 m, ne računajući na mostu preko rijeke Save gdje je 2%

· Minim. nagib nivelete: 0,3 % / 7.609,00 m

· Minim. radius vertikalne krivine, konkavne: 14.000 m

· Minim. radius vertikalne krivine, konveksne: 40.000 m

Slika 1: Šematski prikaz trase sa pozicijama najznačajnijih objekata

3.1.1.2. Objekti

3.1.1.2.1. Prolazi za životinje

Na autocesti su projektovana tri prolaza za divljač i više manji propusta za sitnije životinje čime su ispoštovani zahtjevi iz Okolinske dozvole. Slijedi opis dispozicionog rješenja uz grafički prilaz karakterističnog prolaza za divljač.

Prolazi su predviđeni kao integralna armirano betonska konstrukcija ukupne dužine 20,00 m. Normalni poprečni presjek je gredni čija visina varira od 1,0 m u sredini raspona do 1,6 m na spoju sa upornjacima.. Upornjaci se sastoje iz tijela debljine 1.60 m i prosječne visine 6,5 m i kruto su vezani sa jedanaest šipova raspoređenih u jednom redu, prečnika 1200 mm. Na upornjake su postavljena krila dužine 8.00 m koja su vezana za jedan šip prečnika 1200 m.
Iza upornjaka se postavljaju prelazne ploče, a sastoje se iz jednog dijela 3.7m i oslanjaju se na predviđen istak.

3.1.1.2.2. Natputnjaci

Na dionici su projektovana ukupno 4 natputnjaka. Natputnjak NP1 je projektovan kao dio magistralne ceste M14.1, dok preostali natputnjaci omogućavaju poprečnu komunikaciju na lokalnim cestama.

Iako se natputnjaci razlikuju u broju raspona kojim se prepreka premoštava, što je prouzrokovano geometrijskim elementima u koje se natputnjaci moraju uklopiti, ipak svi su projektovani sličnog statičkog sistema i geometrijskih elemenata kako bi se racionalizovala izgradnja objekata.

Natputnjaci su projektovani kao semiintegralna konstrukcija od prednapregnutog betona, osim natputnjaka NP4 koji je u armiranobetonskoj izvedbi. U razdjelnom pojasu AC nema srednjeg stuba, desni i lijevi kolovoz ceste su premošteni samo sa jednim rasponom. Normalni poprečni presjek je pločasti i obostrano prepuštenim konzolama. 

Za prednaprezanje natputnjaka potrebno je 11 kablova 19Ø15.7mm (150mm²) od čelika St 1570/1770.

Upornjaci su riješeni kao masivne naglavnice dimenzija. Naglavnica se oslanjaju na šipove prečnika Ø1200mm koji su raspoređeni u jednom redu. Na upornjake se postavljaju kratka viseća krila dužine. Rasponska konstrukcija se kruto veže sa srednjim stubovima. Srednji stubovi se preko temeljne ploče oslanjaju na šipove  prečnika 1200mm. Dužine šipova su prilagođene geotehničkim karakteristikama temeljnog tla.

Na krajevima je rasponska konstrukcija prepuštena radi sidrenja i zaštite kotvi kablova za prednaprezanje. 

Prednji dio propuštenih nasipa se oblaže kamenom u cementnom malteru.

3.1.1.2.3. Granični prelaz „Svilaj“

Granični prijelaz ''Svilaj'' nalazi se na krajnjem sjeveru Bosne i Hercegovine gdje rijeka Sava formira prirodnu granicu između BiH i Republike Hrvatske. Ukupna dužina graničnog prijelaza iznosi 550,0 m od km 0+760,00 do km 1+310,00. Svojom veličinom i sadržajima zadovoljava budući putnički i teretni saobraćaj. 

Plato graničnog prijelaza čitavom svojom površinom nalazi se na ravničarskom terenu i u nasipu visine 5-6 m. Jednim svojim dijelom prelazi preko postojeće magistralne ceste M14-1 Bosanski Brod - Odžak i rijeke Srnotača, zbog čega je u postojećoj projektnoj dokumentaciji predviđeno njihovo izmještanje i regulacija.

Ukupna površina graničnog prijelaza unutar područja ograničenog zaštitnom ogradom iznosi 80.000 m2, s tim što je ostavljen rezervni prostor od 20.300 m2 za eventualna proširenja.

Situaciono gledano, kompletan plato graničnog prijelaza nalazi se u pravcu. Njegova širina mijenja se od osnovne širine trase autoputa na njegovom početku, do širine od cca. 180 m na mjestu nadstrešnice. U vertikalnom smislu, na platou je predviđena jedna konkavna krivina R=35.000 m sa blagim padom, odnosno usponom od 0,3 %. Ovakvi elementi preuzeti su iz Glavnog projekta trase ovog dijela autoputa. 

Plato graničnog prijelaza sadržava sve potrebne objekte i infrastrukturu. Osim voznih traka kao glavnog saobraćajnog dijela prijelaza, na platou su predviđene i površine za parking kamiona, autobusa, interventnih vozila te vozila osoblja.

Slika 2: Situacioni prikaz graničnog prelaza

3.1.1.2.4. Odmorište “Vrbovački Lipik”

Prateći uslužni objekat PUO «VRBOVAČKI LIPIK»  nalazi se na km 6+920,00 autoceste i to obostrano. 

Oba PUO-a  nalaze se u pravcu i u horizontalnom i u vertikalnom  smislu. Zbog potrebe izgradnje i drugih zahtjeva izvršena su proširenja kolovoza sa obje strane. Nivo izgradnje odmorišta je do nivoa objekata, uključujući odvodnju.

3.1.1.2.5. Petlja “Odžak”

Položaj čvorišta je definisan Prostornim planom  područja posebnih obilježja od značaja za Federaciju BiH-autocesta na koridoru “Vc”, 2008-2028, i to u KM 10+471,63 na glavnoj trasi autoputa.  Lokacija čvorišta se nalazi dijelom u punoj krivini (R=1750m) a dijelom u prelaznoj krivini.

Priključak se ostvaruje sa petljom tipa “truba” kao najprikladniji tip trokrakih priključaka sa aspekta zauzimanja prostora i investicionih troškova. Čvorište tipa ”truba” spada u čvorišta prve kategorije kod kojih su na glavnim kolovozima prisutne samo saobraćajne radnje isplitanja i uplitanja. Sastoji se od dvije direktne, jedne poludirektne i jedne indirektne rampe.Na osnovu toga predviđena je petlja tipa desna truba. Sama petlja se sastoji iz četri rampe, po dvije za isplitanje i uplitanje, te trakama za ubrzanje odnosno usporavanje. 
3.2. Dionica Putnikovo brdo – Doboj Jug (Karuše)

Trasa izlaskom iz tunela Putnikovo brdo 2 koji se nalazi na teritoriji općine Usora se spušta niz padinu gdje presjeca postojeći lokalni put i dolazi do petlje Usora na lijevoj obali rijeke, te dalje u nastavku prelazi preko korita rijeke Usore . Prvi most preko rijeke Usore (Usora 1) je planiran u ovom dijelu. Prelaskom na suprotnu stranu rijeke Usore (desna obala) trasa ulazi u teritorij općine Doboj Jug, a potom ulazi u teritorij općine Tešanj i približava se postojećem magistralnom putu M4, te ide paralelno sa magistralnim putem, a zatim presjeca korito rijeke Usore drugi put (most Tešanjka 1) i prelazi ponovo na lijevu obalu i ulazi u teritoriju općine Usora, a zatim ponovo presjeca korito rijeke Usore treći put (mostTešanjka 2). Lot 1 završava na na presjecištu sa cestom M4 Doboj-Teslić. 

Na ovom  dijelu ukupno su predviđeni sljedeći objekti: 

· 4 mosta na autocesti, 
· 1 manji most na regulacijama rijeka Usora,  
· 1 potputnjaka, 
· petlja Usora, 
· čeono naplatno mjesto Doboj jug, 
Također, dio projekta je i reguacija rijeke Usore u dužini potrebnoj za izvođenje predmetne dionice autoceste na koridoru Vc, , kao i izmještanje postojeće magistralne ceste M4.
Ukupna dužina trase autoceste na ovoj dionici je cca 5 km. 
[image: image4.jpg]



Slika 3: Dionica: Putnikovo brdo - Doboj Jug (Karuše)
3.2.1. Opis trase sa glavnim objektima

Trasa autoceste situaciono je usklađena sa prostornim planom te najvećim  dijelom sa prethodno rađenom dokumentacijom na nivou glavnog projekta Putnikovo Brdo – Karuše i idejnog projekta Karuše - Medakovo. 

Početak trase usaglašen je sa projektantom prethodne dionice (dionica: Johovac – Putnikovo Brdo) na stacionaži km 10+920 prethodno urađenog Glavnog projekta Johovac – Doboj Jug iz 2010.god. sa istim horizontalnim i vertikalnim elementima preuzetim iz spomenutog projekta te na zahtjev Investitora gore spomenuta stacionaža preimenovana u nultu, tako da odgovara km 0+000,00 (LOT1 2020.god.) = km 4+750,00 (LOT2 2010.god.). 
3.2.1.1. Trasa

Početak dionice LOT1 Putnikovo Brdo – Doboj Jug (Karuše) se nalazi u krivini radijusa R=1200m  te nakon toga se širokom „S“ krivinom radijusa R=1450m trasa spušta prema naseljima Ularice i Makljenovac prolazeći između njih. 

Na početnom dijelu trase (km 0+000.00 - 1+120.00) niveleta je u većem usjeku (koje se sastoji uglavnom od glinaca, laporaca i pješčara).
Nakon toga se pruža dio trase koji je položajno uslovljen od strane petlje Usora obzirom da se u blizini trase nalaze bunari iz kojih se spomenuta naselja napajaju pitkom vodom (najviši stepen vodozaštite) te je ograničen prostor u kome je moguće izvršiti priključenje krakova petlje na trasu autoceste.  

3.2.1.2. Tehnički elementi trase

· Vrsta ceste: autocesta

· Kategorija terena: Smjenjuju se kategorije, od ravničarskog do brdovitog i planinskog

· Računska brzina: 120km/h

· Max. nagib: 4%

· Minimalni radijus hor. krivine: 700m 

· Minimalna prelaznica: 90m

· Saobraćajna traka: 3,75m

· Zaustavna traka: 2,50m

· Ivična traka uz razdjelni pojas: 0,50m (uključena u razdjelni pojas)

Ivična traka uz zaustavnu traku: 0,25m (sa vanjske strane ulazi u širinu zaustavne trake)
· Razdjelni pojas: 4,0m, u njega uključen rigol,ivičnjak i ivična traka

· Bankina: min 1,50 m + rigol ili segmentni jarak potrebne
· Berma: min 2,50 m (uslovljeno režimom odvodnje i geomehaničkim karakteristikama materijala)
· Slobodni profil: 4,70m

Slika 4: Početak dionice autoceste LOT1 Putnikovo Brdo – Doboj Jug (Karuše) (nakon izlaza iz tunela „Putnikovo Brdo 2“

3.2.1.3. Objekti

Na relativno malom prostoru predviđeno je više projekata i to:

· Petlja Usora sa priključkom (kružni tok) na izmještenu magistralnu cestu M4 i lokalnu cestu kroz općinu Usora

· Regulacija rijeke Usore

· Mostovi Usora 1, Usora 2 i Usora 3

· Kao i izmještanje lokalne saobraćajnice koja povezuje Ularice i Makljenovac.

3.2.1.3.1. Petlja Usora
Prelaz preko regulisanog korita rijeke Usora te izmještenog magistralnog puta M4 ostvaren je mostom „Usora 1“ dužine L=276,00m a takođe je predviđen i most „Usora 2“ na kraku petlje koji prelazi ove prepreke. 

Slika 5: Područje petlje Usora, regulacija rijeke Usore i izmještanje magistralnog puta M4

3.2.1.3.2. Regulacija rijeke Usore i izmještanje magistralnog puta M4

Od km 2+000,00 do km 3+650,00 trasa prolazi uz naselje na početku te uz industrijsku zonu paralelno sa postojećim magistralnim putem M4. Postojeći magistralni put i privredni objekt se štite potpornim konstrukcijama od armiranog tla. Trasa je u nasipu prosječne visine cca 7-9m. Na km 3+020,00 trasa autoceste prelazi preko izmještenog magistralnog puta mostom „Kraševo“ dužine 28m.

Slika 6: Paralelno pružanje trase autoceste uz postojeći magistralni put, regulacija rijeke Usore i izmještanje magistralnog puta M4

Od km 3+650,00 do km 4+750,00 trasa dvaput prelazi preko reguliranog korita rijeke Usore mostovima „Tešanjka 1“ L=228m i „Tešanjka 2“ L=228m između kojih je smješteno čeono naplatno mjesto „Doboj Jug“ dužine l=500m (km 3+980,00 – km 4+480,00). 

3.2.1.3.3. Naplatno mjesto

Slika 7: Čeono naplatno mjesto „Doboj Jug“

3.3. Tehnički opis projekta prema Idejnom projektu
Pri projektiranju su korišteni svi osnovni zakoni i regulative, a to su:

· Pravilnik o osnovnim uvjetima koje javne ceste, njihovi elementi i objekti na njima moraju ispunjavati sa aspekta sigurnosti saobraćaja  ("Službene novine FbiH", br.63 od 13.09.2007)

· TEM Standards and recommended practice, od veljače 2002 g,

· BAS standardi za ceste,

· Zakon o osnovama bezbjednosti saobraćaja na putevima BiH, ("Službeni glasnik BiH" br.6 od 21.01.2006),

· Smjernice za građenje, održavanje i nadzor na putevima “ DDC Ljubljana 2005.god.,

· Zakon o cestama FBiH ("Službene novine FBiH", br.12/10),

· Pravilnik o geotehničkim istraživanjima i ispitivanjima te organizaciji i sadržaju misija geotehničkog inženjerstva ("Službene novine FBiH", br.60/09 od 23.09.2009.).

Primjenom vrlo povoljnih i ujednačenih tehničkih elemenata omogućeno je razvijanje optimalne brzine vozila pri čemu se smanjuje potrošnja goriva, smanjuje količina ispušnih plinovate smanjuje nivo buke i vibracija. 
	Tehnički elementi za projektiranje trase autoceste:


 -  Kategorija ceste : Autocesta

 -  kategorija terena: Ravničarsko – brdski 
	Računska brzina
	Vr  = 120 km/h (Vr = 100km/h)

	Minimalni radijus horizontalne krivine na otvorenoj trasi
	Rmin = 700 m

	Minimalni radijus horizontalne krivine u tunelu
	Rmin = 1000 m

	Maksimalni uzdužni nagib nivelete
	imax = 6%

	Minimalni radijus vertikalne krivine

Konveksna

Konkavna
	Rks  = 12 000 (17000) m 

Rkv  = 8 000 m

	Poprečni profil

Saobraćajne trake
	2 x (2x3,75) m


	Ivična traka uz razdjelni  pojas

(uključena u zeleni pojas)
	2 x 0,50m       

	Ivična traka uz zaustavne trake 

uključene u zaustavnu traku )
	2 x 0,25m

	Razdjelni pojas
	3.00 m

	Zaustavne trake
	2 x 2,50 m

	Bankine (stabilizirani dio) 
	1.50m

	Rigoli, jarkovi ovisno od 

hidrauličkog proračuna

Berme
	3.00 m

	Slobodni profil 
	

	Na autocesti
	4,7+0,10 m

	Na lokalnoj cesti
	min 3,5 m

	Osovinski pritisak
	115 kN


Funkcionalne i geometrijske karakteristike trase autoceste:
Ostvareni tehnički elementi u vertikalnoj i horizontalnoj projekciji su sljedeći:

Dionica Svilaj – Odžak

	Stacionaža početka trase dionice Svilaj - Odžak 0+000.00

Stacionaža kraja trase dionice Svilaj - Odžak je u km 10+450.00

Dužina trase iznosi 10,45 km

Najmanji radijus horizontalne krivine  R = 1750mm

Najmanja dužina prelaznice  L = 350 m

Maksimalni nagib nivelete  0.5 %

Minimalni nagib nivelete 0.3 %

Minimalni radijus vertikalne krivine , konkavne 14 000 m

Minimalni radijus vertikalne krivine, konveksne 40 000 m


Dionica Putnikovo brdo – Doboj Jug (Karuše)
Stacionaža početka trase dionice Putnikovo brdo – Doboj Jug (Karuše) 0+000.00

Stacionaža kraja trase dionice Putnikovo brdo – Doboj Jug (Karuše) u km 4+750.00

Dužina trase iznosi 4,75 km

Najmanji radijus horizontalne krivine  R = 1200 m

Najmanja dužina prelaznice  L = 90 m

Maksimalni nagib nivelete  4 %

Minimalni nagib nivelete 0.3 %

Minimalni radijus vertikalne krivine , konkavne 12 000 m

3.3.1. DIONICA SVILAJ – ODŽAK; tehnički elementi
3.3.1.1. Naplatno mjesto Svilaj

Naplatna stanica se nalazi od km 2+750.00 do km 3+250.00. Dužina platoa naplatne stanice je 500,00 m. Stanica ima pet prolaza za svaki smjer (uključujući tri reverzbilna) i odgovarajuće objekte za opsluživanje.

Materijali koji  se koriste za izgradnju naplatnih objekata su isti kao i kod izgradnje naplatnog mjesta Svilaj, tako da se prepuručuje isti način postupanja sa otpadom, selektirano prikupljanje na dogovorenu lokaciju i predaja kompanijama koje se bave otkupom sekundarnih sirovina sa kojima će izvođač radova potpisti ugovor.

3.3.2.1. Prateći uslužni objekat „Vrbovački Lipik“

Prateći uslužni objekat „Vrbovački Lipik“ nalazi se na 6+920,00-tom kilometru autoceste i to sa obje njene strane. Oba prateća uslužna objekta nalaze se u pravcu i u horizontalnom i u vertikalnom smislu. Zbog potrebe izgradnje i drugih zahtjeva izvršena su proširenja kolovoza sa obje strane.

3.3.2.2. Propust K1 u km 0+750,6

Propust je riješen kao armiranobetonska, integralna, sandučasta (kutijasta) konstrukcija otvora 6.0m sa prepuštenim kolovozom. Izdužene je tlocrtne forme sa po dvije paralelne strane. Poprečna osovina propusta postavljena je pod uglom od 87° u odnosu na osovinu Autoceste. Debljina prepuštenih slojeva iznosi od 2.50 do 2.80m.

Gornja ploča konstrukcije projektovana sa gornjim rubom u dvostranom nagibu od 2.7% i horizontalnim donjim rubom. Debljina ploče iznosi 0.65m na sredini raspona, odnosno 0.55m na kontaktima sa zidovima. Zidovi visine 5.0m i debljine 0.55m monolitno su povezani sa gornjom pločom, kao i sa donjom pločom. Debljina donje (temeljne) ploče iznosi 0.55m. S obje strane objekta, donja ploča ima istake od 20cm. Razlog za ovo je omogućiti lakše oslanjanje oplate, kao i ublažiti efekte koncentracije napona na spoju zidovi – donja ploča.

Na rubovima donje ploče, s obje strane objekta, izrađuju se pragovi 0.50×1.0m radi osiguranja od ispiranja materijala ispod donje ploče, tj. podlokavanja. Zbog znatne dužine objekta posebnu pažnju treba posvetiti uzdužnim naprezanjima usljed reoloških procesa u betonu, te uticaja temperature. U tom smislu, projektovane su skrivene spojnice na svakih 6.0m koje će jednim dijelom ublažiti ove uticaje. U produžecima zidova, sa obje strane autoceste, nalaze se krila koja su dijelom oslonjena na temeljne trake dimenzija 1.0×0.55 a dijelom su viseća - konzolna. Dužine konzolnih prepusta krila iznose 3.0m. Gledano u tlocrtu, sva krila su zakošena u odnosu na osovine zidova. Dužine krila su međusobno jednake i iznose 7.60m. Njihova debljina jednaka je debljini zidova i iznosi 0.55m. Uklapanje krila u nasip Autoceste i okolni teren izvršeno je detaljnom analizom saobraćajnih podloga i geodetskih snimaka. Gornji rubovi krila su u nagibu čime je omogućeno postepeno spuštanje škarpi nasipa na nivo terena i efektno uklapanje krila u nasip. Zasipanje zidova treba izvršiti kamenim materijalom, poštujući sve uslove date u projektu.
3.3.2.3. Propust K2 na magistralnoj cesti M14.1

Visinska razlika između nivelete magistralnog puta M14.1 i dna korita kanala na potezu propusta iznosi oko 3.9m. Propust je riješen kao armiranobetonska, integralna, sandučasta (kutijasta) konstrukcija otvora 6.0m sa prepuštenim kolovozom. Zbog širenja kolovoza iznad, trapezaste je tlocrtne forme – ima dvije paralelne strane. Poprečna osovina propusta postavljena je pod uglom od 48° u odnosu na osovinu magistralne ceste. Preko propusta su prepušteni bitonosivi sloj (BNS) i asfaltni slojevi.

Gornja ploča konstrukcije projektovana sa gornjim rubom u dvostranom nagibu od 2.7% i horizontalnim donjim rubom. Debljina ploče iznosi 0.55m na sredini raspona, odnosno 0.45m na kontaktima sa zidovima. Zidovi visine 3.55m i debljine 0.45m monolitno su povezani sa gornjom i donjom pločom. Debljina donje (temeljne) ploče iznosi 0.45m. S obje strane objekta, donja ploča ima istake od 20cm. Razlog za ovo je omogućiti lakše oslanjanje oplate, kao i ublažiti efekte koncentracije napona na spoju zidovi – donja ploča. Na rubovima donje ploče, s obje strane objekta, izrađuju se pragovi 0.50×1.0m radi osiguranja od podlokavanja.Zbog relativno male dužine objekta, uzdužna naprezanja usljed reoloških procesa u betonu i temperature su u prihvatljivim granicama, pa izrada skrivenih spojnica nije nužna. 
S lijeve strane objekta (magistralnog puta), nalaze se krila koja su dijelom oslonjena na temeljne trake dimenzija 0.90×0.45m a dijelom su viseća - konzolna. Dužine konzolnih prepusta krila iznose 3.0m. Gledano u tlocrtu, ova krila su zakošena u odnosu na osovine zidova. Dužine krila iznose 7.50m i 5.0m, a debljina 0.45m. S desne strane objekta, krila su postavljena paralelno osovini ceste i riješena kao konzolna, međusobno jednake dužine od 2.60m i visine jednake visini zida.

3.3.2.4. Natputnjak NP1 u km 1+406,06
Koncept natputnjaka je određen tako da se dobija savremena i trajna konstrukcija koja se dobro uklapa u okolinu a ostavlja mogućnost eventualnog proširenja autoceste. Natputnjak je  predviđen kao integralna konstrukcija od prednapregnutog betona sastavljena iz tri raspona sa propuštenim nasipima na upornjacima. Dužina natputnjaka iznosi L=24+34+24=82m. U razdjelnom pojasu autocesta nema srednjeg stuba, desni i lijevi kolovoz AC su premošteni samo sa jednim rasponom.

Normalni poprečni presjek je pločasti visine 1.40m, sa dimenzijama trapezne ploče 4.9/5.9m i obostrano prepuštenim konzolama 2.7m. Za prednaprezanje natputnjaka potrebno je 15 kablova 19∅15.7mm (150mm2) od čelika St 1570/1770.

Tijelo upornjaka je debljine 1.40m i prosječne visine 2.0m. Upornjaci su kruto vezani sa tri šipa raspoređena u jednom redu, prečnika 1200mm i dužine 25m. Na upornjake se postavljaju kratka viseća krila dužine 3.60m. Rasponska konstrukcija se kruto veže sa srednjim stubovima debljine 1.0m i širine 3.5m. Visina srednjih stubova od rasponske konstrukcije do temeljne ploče iznosi 10m. Srednji stubovi se preko temeljne ploče oslanjaju na četiri šipa prečnika 1200mm i dužine 21m, koji su na međusobnom razmaku od 3.6m.

Dimenzije temeljne ploče su 5.3x5.3x1.8m.

Na krajevima je rasponska konstrukcija prepuštena za 0.80m radi sidrenja i zaštite kotvi kablova za prednaprezanje. Zbog velike visine nasipa od cca 12m iza upornjaka se postavljaju prelazne ploče, a sastoje se iz tri dijela 3.7m+2.5m+2.5m i oslanjaju se na predviđen istak. Materijal ispod prelaznih ploča je potrebno nabiti do odgovarajućeg modula stišljivost (dato u nacrtima). Na prednji dio propuštenih nasipa se postavlja kamena obloga u cementnom malteru.

3.3.2.5. Potputnjak PP0 u km 2+085,26

Dvosmjerna lokalna cesta prolazi kroz trup autoceste pod uglom od 86o, te je u cilju zadovoljenja saobraćajnih zahtjeva projektovan potputnjak. 
Statički sistem konstrukcije potputnjaka je sandučasti okvir raspona 6,0 m. Obzirom na raspon konstrukcije i na geološko – geotehnički karakter terena, opredjelili smo se na plitko fundiranje. Debljina kontra ploče iznosi 50-55cm na koju se oslanjaju zidovi konstantne debljine 50cm i visine 610cm. S obje strane objekta kontra-ploča ima istake dužine 25cm. 
Razlog za ove istake je lakše oslanjanje oplate kao i ublažavanje efekata koncentracije napona na spoju kontra-ploča-zidovi. Zidovi se u vrhu kruto spajaju sa pločom. Ploča potputnjaka ima promjenjivu debljinu od 50cm na spoju ploče i krila i 55cm u sredini ploče. 
Ova razlika u debljini ploče je uvjetovana obostranim poprečnim nagibom ploče, a iz razloga jednostavnije odvodnje i trajnosti objekta. U podužnom smjeru zidovi se nastavljaju krilima. 
Dužina krila iznosi 400cm odnosno 850cm, s tim da je dužina konzolnog dijela krila 250cm, odnosno 400cm. Uklapanje krila u nasip autoceste izvršeno je detaljnom analizom postojećih saobraćajnih podloga. Čitav potputnjak se nalazi u uzdužnome nagibu od 0,42% te prati nagib lokalne ceste uz istovremeno osiguranje kvalitetne odvodnje objekta.

Od elementarnog značaja je izvršiti zasipanje obalnih zidova potputnjaka isključivo kamenitim materijalom, poštujući sve uslove date u projektu. Obzirom na visinu nadsloja iznad potputnjaka, prelazne ploče nisu potrebne iznad lijevog kolovoza, dok ih je potrebno ugraditi iznad desnog, a u cilju što neprimjetnijeg prelazka motornih vozila preko objekta.

3.3.2.6. Objekat za prolaz divljači u km 2+250

Objekat je riješen kao armiranobetonska, integralna, okvirna konstrukcija raspona 20m, indirektno temeljena na šipovima. Nije vršeno razdvajanje objekta po kolovozima autoceste, već je projektovan jedinstven objekat za oba kolovoza. Ukupna širina objekta iznosi 31,20m. 
Poprečni presjek čini pet širokih nosača koji su međusobno povezani pločama i sa konzolama na obje strane mosta. Nosači su lučnog intradosa pri čemu visina nosača iznosi 1.0m na sredini raspona, odnosno 1.6m na mjestima uklještenja u upornjake. Širina nosača je 2.2m a svijetli razmak između njih 3.8m (osovinski 6.0m). Rasponi ploča koje povezuju nosače identični su njihovom svijetlom razmaku (3.8m). Ploče su riješene sa vutama dužine 1.0m na krajevima. Između vuta, ploče su konstantne debljine 0.3m, dok se na mjestima puta ova debljina povećava sa 0.30 na 0.50m. Rasponi konzola iznose 2.50m, njihova debljina je promjenjiva i iznosi 0.50m na mjestu uklještenja u nosač, odnosno 0.25m na kraju.

Geološko-geotehnički karakter terena opredjelio nas je na indirektno temeljenje pomoću šipova Φ1200mm. Na oba upornjaka projektovano je po devet šipova na međusobnom razmaku 3.60m, kao i po jedan šip ispod svakog od četiri krila, tako da ukupan broj šipova za ovaj objekat iznosi dvadestet dva. Ispod upornjaka nisu projektovane posebne naglavne grede, već se šipovi direktno povezuju sa zidovima upornjaka, dok je ispod krila projektovana naglavna greda širine 1.60m na koju se dalje nastavlja šip.

Zidovi upornjaka su debljine 1.60m i monolitno su povezani sa rasponskom konstrukcijom.

Krila upornjaka su dužine 10.0m i debljine 0.50m. Uklapanje krila u nasip autoceste izvršeno je detaljnom analizom saobraćajnih podloga.

Zasipanje zidova upornjaka treba izvršiti kamenitim materijalom, poštujući sve uslove date u projektu.

3.3.2.7. Potputnjak PP1 u km 3+448,3
Dvosmjerna lokalna cesta prolazi kroz trup autoceste pod uglom od 89o, te je u cilju zadovoljenja saobraćajnih zahtjeva projektovan potputnjak. 
Statički sistem konstrukcije potputnjaka je sandučasti okvir raspona 6,0 m. Obzirom na raspon konstrukcije i na geološko – geotehnički karakter terena, opredjelili smo se na plitko fundiranje. Debljina kontra ploče iznosi 50-57cm na koju se oslanjaju zidovi konstantne debljine 50cm i visine 550cm. S obje strane objekta kontra-ploča ima istake dužine 20cm.

Razlog za ove istake je lakše oslanjanje oplate kao i ublažavanje efekata koncentracije napona na spoju kontra-ploča-zidovi. Zidovi se u vrhu kruto spajaju sa pločom. Ploča potputnjaka ima promjenjivu debljinu od 45cm na spoju ploče i krila i 53cm u sredini ploče.

Ova razlika u debljini ploče je uvjetovana obostranim poprečnim nagibom ploče od 2,5% a iz razloga jednostavnije odvodnje i trajnosti objekta. U podužnom smjeru zidovi se nastavljaju krilima. Dužina krila iznosi 700cm odnosno 800cm, s tim da je dužina konzolnog dijela krila 400 cm. Uklapanje krila u nasip autoceste izvršeno je detaljnom analizom postojećih saobraćajnih podloga. Čitav potputnjak se nalazi u uzdužnome nagibu od 2,7% te prati nagib lokalne ceste uz istovremeno osiguranje kvalitetne odvodnje objekta.

Od elementarnog značaja je izvršiti zasipanje obalnih zidova potputnjaka isključivo kamenitim materijalom, poštujući sve uslove date u projektu. Obzirom na malu visinu nadsloja iznad potputnjaka potrebno je ugraditi prelazne ploče na objekat, a u cilju što neprimjetnijeg prelazka motornih vozila preko objekta.

3.3.2.8. Objekat za prolaz divljači u km 4+350

Objekat je riješen kao armiranobetonska, integralna, okvirna konstrukcija raspona 20m, indirektno temeljena na šipovima. Nije vršeno razdvajanje objekta po kolovozima autoceste, već je projektovan jedinstven objekat za oba kolovoza. Ukupna širina objekta iznosi 31,20m. 
Poprečni presjek čini pet širokih nosača koji su međusobno povezani pločama i sa konzolama na obje strane mosta. Nosači su lučnog intradosa pri čemu visina nosača iznosi 1.0m na sredini raspona, odnosno 1.6m na mjestima uklještenja u upornjake. Širina nosača je 2.2m a svijetli razmak između njih 3.8m (osovinski 6.0m). Rasponi ploča koje povezuju nosače identični su njihovom svijetlom razmaku (3.8m). Ploče su riješene sa rutama dužine 1.0m na krajevima. Između vuta, ploče su konstantne debljine 0.3m, dok se na mjestima ruta ova debljina povećava sa 0.30 na 0.50m. Rasponi konzola iznose 2.50m, njihova debljina je promjenjiva i iznosi 0.50m na mjestu uklještenja u nosač, odnosno 0.25m na kraju.

Geološko-geotehnički karakter terena opredjelio nas je na indirektno temeljenje pomoću šipova Φ1200mm. Na oba upornjaka projektovano je po devet šipova na međusobnom razmaku 3.60m, kao i po jedan šip ispod svakog od četiri krila, tako da ukupan broj šipova za ovaj objekat iznosi dvadestet dva. Ispod upornjaka nisu projektovane posebne naglavne grede, već se šipovi direktno povezuju sa zidovima upornjaka, dok je ispod krila projektovana naglavna greda širine 1.60m na koju se dalje nastavlja šip.

Zidovi upornjaka su debljine 1.60m i monolitno su povezani sa rasponskom konstrukcijom. 
Krila upornjaka su dužine 10.0m i debljine 0.50m. Uklapanje krila u nasip autoceste izvršeno je detaljnom analizom saobraćajnih podloga.

Zasipanje zidova upornjaka treba izvršiti kamenitim materijalom, poštujući sve uslove date u projektu.

3.3.2.9. Natputnjak NP2 u km 5+647,6
Koncept natputnjaka je određen tako da se dobija savremena, trajna i funkcionalna konstrukcija koja se dobro uklapa u okolinu a ostavlja mogućnost eventualnog proširenja autoceste.

Natputnjak je projektovan kao semiintegralna konstrukcija od prednapregnutog betona sastavljena iz pet raspona, koji premoštavaju autocestu, lateralni kanal i nekategorisanu cestu, sa propuštenim nasipima na upornjacima. Dužina natputnjak iznosi L=24+34+34+29+24=145m. U razdjelnom pojasu autocesta nema srednjeg stuba, desni i lijevi kolovoz ceste su premošteni samo sa jednim rasponom. Normalni poprečni presjek je pločasti visine 1.40m, sa dimenzijama trapezne ploče 3.5/4.5m i obostrano prepuštenim konzolama 2.0m debljine 0.45/0.22m. Za prednaprezanje natputnjaka potrebno je 11 kablova 19Ø15.7mm (150mm2) od čelika St 1570/1770.

Upornjaci su projektovani kao masivne naglavnice dimenzija BxH=3.2x2m i dužine 8.1m. Naglavnica se oslanja na tri šipa Ø1200mm dužine 28m koji su raspoređeni u jednom redu. Na upornjake se postavljaju kratka viseća krila dužine 3.10m. Rasponska konstrukcija se kruto veže sa srednjim stubovima debljine 1.0m i širine 2.80m. Visina srednjih stubova od rasponske konstrukcije do temeljne ploče iznosi: za S2 i S3 8.0m, S4 je visine 7.5m i S5 visine 6m. Srednji stubovi se preko temeljne ploče oslanjaju na četiri šipa prečnika 1200mm i dužine 25m na međusobnom osovinskom razmaku od 3.6m. Dimenzije temeljne ploče su 5.3x5.3x1.8m. 
Na krajevima je rasponska konstrukcija prepuštena za 1.20m radi sidrenja i zaštite kotvi kablova za prednaprezanje. Zbog visine nasipa od 9.2m kod upornjaka S1 se postavlja prelazna ploča iz dva dijela 3.7m+2.5m. Kod upornjaka S6 se također postavlja prelazna ploča ali iz jednog dijela dužine 3.7m jer visina nasipa iznosi 5m. Materijal ispod prelaznih ploča je potrebno nabiti do odgovarajućeg modula stišljivost. Prednji dio propuštenih nasipa se oblaže kamenom u cementnom malteru.
3.3.2.10. Natputnjak NP3 u km 7+426,7

Koncept natputnjaka je određen tako da se dobija savremena i trajna konstrukcija koja se dobro uklapa u okolinu a ostavlja mogućnost eventualnog proširenja autoceste. Natputnjak je predviđen kao integralna konstrukcija od prednapregnutog betona sastavljena iz tri raspona sa propuštenim nasipima na upornjacima. Ukupna dužina natputnjaka iznosi L=24+34+24=82m. U razdjelnom pojasu autocesta nema srednjeg stuba, desni i lijevi kolovoz autoceste su premošteni samo sa jednim rasponom. Normalni poprečni presjek je pločasti visine 1.40m, sa dimenzijama trapezne ploče 3.5/4.5m i obostrano prepuštenim konzolama 2.0m. Za prednaprezanje natputnjaka potrebno je 15 kablova 19∅15.7mm (150mm2) od čelika St 1570/1770.

Izgradnja mosta je na skeli, bez fazne gradnje. Nakon 7 dana od završetka betoniranja uteže se 50% kablova za prednaprezanje. Predviđeno je prednaprezanje sa obje strane, kablovi se prvo utežu sa lijeve strane (na strani upornjaka S1), a zatim sa desne strane (na strani upornjaka S4). Nakon 28 dana predviđa se prednaprezanje preostalih 50% kablova ali sada obrnutim redoslijedom, prednaprezanje se radi sa desne strane(S4) a zatim se dotežu sa lijeve strane (S1).

Tijelo upornjaka je debljine 1.40m i prosječne visine 2.0m. Upornjaci su kruto vezani sa tri šipa raspoređena u jednom redu, prečnika 1200mm i dužine 27m. Na upornjake se postavljaju kratka viseća krila dužine 3.60m. Rasponska konstrukcija se kruto veže sa srednjim stubovima debljine 1.0m i širine 2.8m. Visina srednjih stubova od rasponske konstrukcije do temeljne ploče iznosi 9m. Srednji stubovi se preko temeljne ploče oslanjaju na četiri šipa prečnika 1200mm i dužine 25m, koji su na međusobnom razmaku od 3.6m.

Dimenzije temeljne ploče su 5.3x5.3x1.8m.

Na krajevima je rasponska konstrukcija prepuštena za 0.80m radi sidrenja i zaštite kotvi kablova za prednaprezanje. Zbog velike visine nasipa od cca 11m iza upornjaka se postavljaju prelazne ploče, a sastoje se iz tri dijela 3.7m+2.5m+2.5m i oslanjaju se na predviđen istak. Materijal ispod prelaznih ploča je potrebno nabiti do odgovarajućeg modula stišljivost (dato u nacrtima). Na prednji dio propuštenih nasipa postavlja se kamena obloga u cementnom malteru.

3.3.2.11. Potputnjak PP2 u km 8+343,3
Dvosmjerna lokalna cesta prolazi kroz trup autoceste pod uglom od 900, što je veoma  povoljno, dobro i racionalno rješenje s aspekta projektovanja mostova. 
Statički sistem konstrukcije potputnjaka je sandučasti okvir raspona 6,0m. Obzirom na raspon konstrukcije i na geološko – geotehnički karakter terena, opredjelili smo se na plitko fundiranje. Debljina kontra ploče iznosi 50-57cm (razlika u visini je prouzrokovana obostranim poprečnim nagibom kontra ploče od 2,5%) na koju se oslanjaju zidovi konstantne debljine 50cm i visine 500cm. S obje strane objekta kontra-ploča ima istake dužine 20cm. 
Razlog za ove istake je lakše oslanjanje oplate kao i ublažavanje efekata koncentracije napona na spoju kontra-ploča-zidovi. Zidovi se u vrhu kruto spajaju sa pločom. Ploča potputnjaka ima promjenjivu debljinu od 45cm na spoju ploče i krila i 53cm u sredini ploče.

Ova razlika u debljini ploče je uvjetovana obostranim poprečnim nagibom ploče od 2,5% a iz razloga jednostavnije odvodnje i trajnosti objekta. U podužnom smjeru zidovi se nastavljaju krilima. Dužina krila iznosi 650cm, s tim da je dužina konzolnog dijela krila 400 cm.

Uklapanje krila u nasip autoceste izvršeno je detaljnom analizom postojećih saobraćajnih podloga. Čitav potputnjak se nalazi u uzdužnome nagibu od 0,7% te prati nagib lokalne ceste a istovremeno se osigurava i kvalitetna odvodnja objekta. 
Od elementarnog značaja je izvršiti zasipanje obalnih zidova potputnjaka isključivo kamenitim materijalom, poštujući sve uslove date u projektu. Obzirom na malu visinu nadsloja iznad potputnjaka potrebno je ugraditi prelazne ploče na objekat, a u cilju što neprimjetnijeg prelazka motornih vozila preko objekta.

3.3.2.12. Potputnjak PP3 u km 8+884,6

Dvosmjerna lokalna cesta prolazi kroz trup autoceste pod uglom od 900, što je veoma povoljno, dobro i racionalno rješenje s aspekta projektovanja mostova.

Statički sistem konstrukcije potputnjaka je sandučasti okvir raspona 6,0 m. Obzirom na raspon konstrukcije i na geološko – geotehnički karakter terena, opredjelili smo se na plitko fundiranje. Debljina kontra ploče iznosi 50-57cm (razlika u visini je prouzrokovana obostranim poprečnim nagibom kontra ploče od 2,5%) na koju se oslanjaju zidovi konstantne debljine 50cm i visine 500cm. S obje strane objekta kontra-ploča ima istake dužine 20cm.

Razlog za ove istake je lakše oslanjanje oplate kao i ublažavanje efekata koncentracije napona na spoju kontra-ploča-zidovi. Zidovi se u vrhu kruto spajaju sa pločom, bez projektovanih vuta. Ploča potputnjaka ima promjenjivu debljinu od 45cm na spoju ploče i krila i 53cm u sredini ploče. Ova razlika u debljini ploče je uvjetovana obostranim poprečnim nagibom ploče od 2,5% a iz razloga jednostavnije odvodnje i trajnosti objekta. U podužnom smjeru zidovi se nastavljaju krilima. Dužina krila iznosi 730cm, s tim da je dužina konzolnog dijela krila 400 cm. Uklapanje krila u nasip autoceste izvršeno je detaljnom analizom postojećih saobraćajnih podloga. Čitav potputnjak se nalazi u uzdužnome nagibu od 0,58% te prati nagib lokalne ceste a istovremeno se osigurava i kvalitetna odvodnja objekta.

Od elementarnog značaja je izvršiti zasipanje obalnih zidova potputnjaka isključivo kamenitim materijalom, poštujući sve uslove date u projektu. Obzirom na malu visinu nadsloja iznad potputnjaka potrebno je ugraditi prelazne ploče na objekat, a u cilju što neprimjetnijeg prelazka motornih vozila preko objekta.

3.3.2.13. Most Potočani u km 9+613,0 – 9+652,0

Regionalna cesta prolazi kroz trup autoceste pod uglom od 90o. Obzirom da se radi o jako naseljenom mjestu, odlučeno je da prepreka bude premoštena sa tri raspona, kako bi se objekat bolje uklopio u okolinu.

Most je predviđen kao integralna konstrukcija od armiranog betona sa propuštenim nasipima na upornjacima. Ukupna dužina mosta iznosi L=12+15+12=39m. normalni poprečni presjek je pločasti, gdje ukupna širina ploče iznosi 11,50m, od čega je središnji dio ploče širine 7,50m sa konstantnom debljinom od 70cm i dijelovi ploče sa promjenjivom debljinom u širini po 2,0m. Tijelo upornjaka je debljine 1.70m i prosječne visine 3.0m. Upornjaci su kruto vezani sa tri šipa raspoređena u jednom redu, prečnika 1200mm na međusobnom razmaku od 3,60m. Na upornjake se postavljaju kratka viseća krila dužine 4.0m. Udvojeni srednji stubovi vežu rasponsku konstrukciju sa naglavnom gredom dimenzija 6,80mx1,70m debljine 1,20m. Na ove naglavne grede se dalje nastavljaju po dva šipa prečnika 1200mm, na međusobnom razmaku od 4,30m.

Prelazne ploče dužine 3,70m i širine 10,0m omogučavaju prelaz vozila sa mosta na otvorenu trasu. Od velikog značaja je izvršiti zasipanje upornjaka mosta isključivo kamenitim materijalom, poštujući sve uslove date u projektu.
3.3.2.14. Objekat za prolaz divljači u km 10+080
Objekat je riješen kao armiranobetonska, integralna, okvirna konstrukcija raspona 20m, indirektno temeljena na šipovima. Nije vršeno razdvajanje objekta po kolovozima autoceste, već je projektovan jedinstven objekat za oba kolovoza. Ukupna širina objekta iznosi 31,20m. 
Poprečni presjek čini pet širokih nosača koji su međusobno povezani pločama i sa konzolama na obje strane mosta. Nosači su lučnog intradosa pri čemu visina nosača iznosi 1.0m na sredini raspona, odnosno 1.6m na mjestima uklještenja u upornjake. Širina nosača je 2.2m a svijetli razmak između njih 3.8m (osovinski 6.0m). Rasponi ploča koje povezuju nosače identični su njihovom svijetlom razmaku (3.8m). Ploče su riješene sa vutama dužine 1.0m na krajevima. Između vuta, ploče su konstantne debljine 0.3m, dok se na mjestima vuta ova debljina povećava sa 0.30 na 0.50m. Rasponi konzola iznose 2.50m, njihova debljina je promjenjiva i iznosi 0.50m na mjestu uklještenja u nosač, odnosno 0.25m na kraju.

Geološko - geotehnički karakter terena opredjelio nas je na indirektno temeljenje pomoću šipova Φ1200mm. Na oba upornjaka projektovano je po devet šipova na međusobnom razmaku 3.60m, kao i po jedan šip ispod svakog od četiri krila, tako da ukupan broj šipova za ovaj objekat iznosi dvadestet dva. Ispod upornjaka nisu projektovane posebne naglavne grede, već se šipovi direktno povezuju sa zidovima upornjaka, dok je ispod krila projektovana naglavna greda širine 1.60m na koju se dalje nastavlja šip.

Zidovi upornjaka su debljine 1.60m i monolitno su povezani sa rasponskom konstrukcijom. 
Krila upornjaka su dužine 10.0m i debljine 0.50m. Uklapanje krila u nasip autoceste izvršeno je detaljnom analizom saobraćajnih podloga. Zasipanje zidova upornjaka treba izvršiti kamenitim materijalom, poštujući sve uslove date u projektu.
3.3.2.15. Most na petlji Odžak u km 10+462

Na autocesti u km 10+462 je isprojektovana petlja Odžak Jug u obliku trube, te je u sastavnom dijelu petlje i most kroz trup autoputa. Most u km 10+462 projektovana je okvirna konstrukcija na temeljima samcima. Novoprojektovani objekat će svojim karakteristikama zadovoljavati sve zahtjeve na krakovima petlji (min. svijetla visina gabarita od 4,7m, ukupna širina kolovoza od 8,0m). Statička dužina objekta je 20,0m, visina zidova je 7,0m, a širina temelja je 5,0m. Širina objekta iznosi 27,65m. Krila su viseća konzolna paralelna sa dužinom od 6,2m. Autocesta na području objekta se nalazi u uzdužnom nagibu od 0,50%, te u poprečnome u prosječnom nagibu od 3,14%.

Nakon razmatranja dobivenih geološko - geotehničkih podloga zaključeno je da se objekat projektuje kao okvirna konstrukcija i plitko temelji, te da naprezanja na tlo ne prelaze 250kN/m2, a kako bi i slijeganje centrične tačke bilo u granicama od 5cm, a što je u granicama dozvoljenih. Temeljenje oba upornjaka se izvodi u istom geološkom sloju, te nema mogućnosti diferencijalnog slijeganja ove masivne i otporne okvirne integralne konstrukcije.

3.4. DIONICA PUTNIKOVO BRDO – DOBOJ JUG (KARUŠE); tehnički elementi

U sklopu ove dionice je predviđeno da se na dvije (2) lokacije omogući prelaz sa jedne kolovozne trake na drugu kolovoznu traku u slučaju nezgode ili radova na kolovozu. Lokacije prelaza na trasi su:

· Km 0+220,00 do km 0+320,00; L=100m

· Km 3+320,00 do km 3+420,00; L=100m

Tabela 1: Primjenjeni horizontalni elementi trase po centralnoj osovini od km 0+000,00 do kraja dionice
	Početak prelaznice
	Kraj prelaznice i početak krivine
	Kraj krivine i početak prelaznice
	Kraj prelaznice
	Dužina prelaznice
	Radijus krivine m‘
	Dužina krivine m‘

	
	
	
	
	L1
	L2
	
	

	-1+025,570
	-0+825,570
	0+291,810
	0+491,810
	200,00
	200,00
	1200,00
	1517,380

(491,81m)

	0+491,810
	0+691,810
	2+355,220
	2+555,220
	200,00
	200,00
	1450,00
	2063,410

	3+550,330
	3+750,330
	4+257,560
	4+457,560
	200,00
	200,00
	1200,00
	907,230

	4+457,560
	4+557,560
	4+691,900
	4+791,900
	100,00
	100,00
	1500,00
	334,340


Minimalno primjenjeni radijus iznosi Rmin=1200,0m dok je maksimalni primjenjeni Rmax=2000,0. Primjenjeni radijusi odgovaraju računskoj brzini Vr=120km/h.

Generalno se može konstatirati da trasa autoceste do km 1+200,00 prolazi kroz teške terenske uslove a dalje u nastavku pretežno je položena uz postojeći magistralni put M4 (koji se ovim projektom djelomično izmješta) i regulirano korito rijeke Tešanjke i ista je pretežno na nasipima. 
Trasa većim dijelom prolazi uz naseljena mjesta. O tome je posebno vođeno računa na dijelu trase gdje je predviđen najviši nivo vodozaštite zbog blizine izvorišta vode (zaštitna folija sa geotekstilom ispod tampona duž cijele širine poprečnog presjeka autoceste, new jersey ograda, bankina sa nagibom prema autocesti na nekim potezima). 
Situacioni položaj usklađen je sa prostornim planovima općina kroz koje prolazi (Usora i Doboj Jug) kao i sa prethodno rađenom projektnom dokumentacijom.

Primjenjeni elementi za projektovanje uzeti su iz projektnog zadatka.

Tehnički elementi za projektovanje-tehnički dizajn: 

a)

· Vrsta ceste: autocesta

· Kategorija terena: Smjenjuju se kategorije, od ravničarskog do brdovitog i planinskog

· Računska brzina: 120km/h

· Max. nagib: 4%

· Minimalni radijus hor. krivine: 1200m 

· Minimalna prelaznica: 90m

· Saobraćajna traka: 3,75m

· Zaustavna traka: 2,50m

· Ivična traka uz razdjelni pojas: 0,50m (uključena u razdjelni pojas)

· Ivična traka uz zaustavnu traku: 0,25m (sa vanjske strane ulazi u širinu zaustavne trake)
· Razdjelni pojas: 4,0m, u njega uključen rigol,ivičnjak i ivična traka
· Bankina: min 1,50 m + rigol ili segmentni jarak potrebne
· Berma: min 2,50 m (uslovljeno režimom odvodnje i geomehaničkim karakteristikama materijala)
· Slobodni profil: 4,70m

3.4.1. Opis vertikalnih elemenata trase (niveleta trase) 

Uzdužni profil trase podjeljen je na tri dijela i to:

· Dio glavne trase od početka dionice do stacionaže km 0+704.500 gdje su dati uzdužni profili posebno za desni i lijevi kolovoz

· Glavna trasa po centralnoj osovini od km 0+000,000 do km 4+750

Niveleta na početku trase (izlaz iz tunela „Putnikovo Brdo 2“) je u nagibu 3,87% po osovini desnog kolovoza,  na lijevom kolovozu kao i na centralnoj osovini po kojoj su dati poprečni profili.

To uklapanje je obavljeno na prvih 704.5m centralne osovine trase gdje su dati i uzdužni profili desnog i lijevog kolovoza.

Slika 8: Prikaz uzdužnog profila glavne trase po centralnoj osovini od km 0+000,00 do km 1+600,000  (Trasa je većim dijelom u usjeku)

 [image: image10.png]i

)-‘;L\
EiE—

M

_HH;T

e
=





Slika 9: Prikaz uzdužnog profila glavne trase od km 1+600,00 do km 4+900,000
(Trasa je većim dijelom u nasipu)
Centralna niveleta glavne trase usklađena je sa zahtjevima visoke vode kao i prolazima puteva ispod trupa autoceste (lokalni, regionalni i magistralni) a takođe je vođeno računa o visinama usjeka i nasipa obzirom da trasa prolazi dijelom teškim terenom. Niveleta je valovita, tj. izmjenjuju se konkavne i konveksne vertikalne krivine. 

3.4.2. Poprečni profili
Poprečni profili rađeni su u skladu sa elaboratima kolovozne konstrukcije i geološko-geomehaničkog elaborata tako da je pri rješavanju poprečnih profila vođeno računa o uslovima koji su zahtjevani ovim elaboratima. U geološko-geomehaničkom elaboratu date su preporuke rješavanja profila uključujući zamjenu podtla, te stabilizacione mjere na kosinama. 

Primjenjeni poprečni nagibi su u skladu sa horizontalnim elementima trase i kreće se od 2,5% na pravcu do 6,5% u krivinama. Nagib posteljice je 4,0% a nagib bankine 6,0%. Širina saobraćajne trake je 3,75m, zaustavne trake 2,50m (uključivo sa ivičnom trakom 0,25m)  a ivične trake 0,50m (uz razdjelni pojas). Širina razdjelnog pojasa iznosi 3,0m (bez ivičnih traka)  i u isti su smještene instalacije. Širina bankine iznosi 1,50m (bez elemenata odvodnje). 

Prvi dio trase se nalazi u strmom usjeku (nakon izlaza iz tunela Putnikovo brdo 2) dok je drugi dio trase na nasipima obzirom da trasa prolazi ravničarskim terenom u blizini rijeke Usore i Tešanjke.
Kolovozna konstrukcija rađena je u posebnom elaboratu:

  Kolovoz na trasi

· Habajući sloj SBM 11s, PmB 45/80-65+Er.....4cm

· Nosivi sloj AGNS 22s ,PmB 45/80-65+Kr.......7cm

· Nosivi sloj AGNS 32s, B 35/50+Kr ................9cm

· Cementna stabilizacija CS...........................20cm

· Tampon………..........................................….25cm

Sveukupno........................…..............…...65cm.

Kolovoz na zaustavnoj traci

· Habajući sloj BB 11k, B 50/70 + Kr.....4cm

· Nosivi sloj AGNS 22s ,B 50/70+Kr.......7cm

· Tampon minimalno.......................….25cm

Sveukupno........................…..............…...65cm.

Objekti na trasi:

Na trasi autoceste zbog konfiguracije terena i niza ukrštanja trase autoceste sa koritom rijeka Usore i Tešanjke postoji veći broj objekata. U nastavku su dati objekti na trasi:

Tabela 2: Objekti na trasi
	Red.br.
	Naziv objekta
	Prepreka koju premoštava
	Dužina objekta lijevi kolovoz (m')
	Dužina objekta desni kolovoz (m')

	1
	Potputnjak

''Plane''
	Lokalni put 
	10,2 
	10,2

	2
	''Usora 1''
	Rijeka Usora
	274,72
	277,46

	3
	''Kraševo''
	Magistralni put
	28,00
	28,00

	4
	''Tešanjka 1''
	Rijeka Usora
	229,04
	227,02


Iz gore navedene tabele može se konstatovati da je najduži objekat dužine l=277,46m' na desnom kolovozu  

Tabela 3: Zidovi na trasi (armirano tlo)

	R.br.
	Kolovoz
	Položaj zida
	početak
	kraj
	Dužina (m')

	
	
	
	
	
	

	1
	lijevi
	U kruni nasipa
	2+160,00
	2+409,83
	249,83

	2
	lijevi
	U kruni nasipa
	3+240,00
	3+484,50
	244,50


3.4.3. Zemljani radovi (nasipi i usjeci)

Nagibi škarpi nasipa projektovani su 1:1,5 (ukoliko je nasip viši od 6m predviđen je stepenasti nasip sa bermom od 3m) osim u dijelu petlje Usora gdje je nasip predviđen u nagibu 1:1,5 visine 7m, bermom 4m i završni dio nasipa 1:2 . Nagib kosina usjeka zbog lošeg tla je najvećim dijelom 1:2 dok su potporne konstrukcije kosina nagiba 2:1 (generalno rješenje je išlo sa roštiljnom konstrukcijom od 4 do 7,5m visine usjeka). Sanacija velikih usjeka vršena je pomoću obloženog kamena i geotehničkih sidara koji su predmetom posebnog geotehničkog projekta.
Sav materijal za nasipe će se dobiti iz pozajmišta – kamenoloma jer je materijal iz iskopa loš (glinci, pješčari, laporci i sl.).

Prilikom izgradnje autoceste bit će potrebno deponovati materijal iz iskopa trase i petlji, te će za tu svrhu biti  date potencijalne lokacije („Knjiga B 1040 – Deponije i pozajmišta“ ) koje se nalaze u blizini trase. 
Kosine nasipa treba humuzirati, materijalom sa trase, u debljini od 20cm.

Za smanjenje uticaja slijeganja nasipa, odnosno, ubrzanja konsolidacije, projektovane su mjere sanacije podtla:

· Uklanjanje sloja slabonosivog sloja 0,3 -0,5 m

· Polaganje geotekstila 300kg/m3

· Nasip od kamenog materijala do nivoa terena

Zbog mogućnosti većih slijeganja nasipa, potrebno je da Izvođač radova vodi poseban monitoring slijeganja, odnosno, potrebno je da izradi poseban Elaborat u vezi ove problematike. 

3.4.4. Odvodnja 

Odvodnja glavne trase prema projektnom zadatku podjeljena je na vanjsku i unutrašnju odvodnju.Principijelno u vanjskoj odvodnji vršen je prihvat oborinskih voda sa kosina i padina na način da se voda prihvata u obodne jarke koji su postavljeni iznad kosina usjeka i u nožici nasipa te se isti vode do propusta i dalje do recipijenta .Za unutrašnju odvodnju voda sa kolovoza se prihvata u rigole i kontrolisano odvodi do prečistača pa dalje do recipijenta. Mjere zaštite kroz izvorišne zone ispoštovane su i u knjigama vanjske i unutarnje odvodnje  gdje je vođeno računa o ovom problemu.

3.4.5. Regulacije

Obzirom da trasa autoceste prolazi prostorom na kome se nalazi  rijeka Usora i drugi vodotoci česta su ukrštanja te je predviđena regulacija rijeke Usore na dužem potezu. Posebna pažnja je posvećena regulaciji rijeke Usora zbog dugogodišnjih problema sa polavama u području ušća rijeke Usore u rijeku Bosnu.

3.4.6. Lokalne saobraćajnice

Ovdje su navedeni osnovni elementi izmještenih lokalnih saobraćajnica su:

· Saobraćajnica LP br.1 – je ustvari izmještanje postojećeg puta za naselje Ularice. Saobraćajnica se vodi ispod autoceste do kružnog toka u sklopu petlje Usora. Ukupna dužina ove saobraćajnice je cca 522m.

· Saobraćajnica LP br.2 – je izmještanje postojećeg puta koji spaja naselja Tešanjka i Kurići. Saobraćajnica se vodi ispod autoceste. Ukupna dužina ove saobraćajnice je cca 173m.

4. VRSTA, KOLIČINA I PORIJEKLO OTPADA KOJI SE PROIZVODI I KOJI SE TREBA TRETIRATI ILI ODLOŽITI

Otpad koji nastaje prilikom gradnje, odnosno koji nastaje pri proizvodnji građevinskih proizvoda ili poluproizvoda, gradnje, rušenja i rekonstrukcije građevina naziva se građevinskim otpadom.Vrste materijala koje se mogu pojaviti u građevinskom otpadu ovise o vrsti radova i o tome da li se ruši postojeća građevina ili se gradi nova.  većina otpada nastaje u fazi pripremnih radova (čišćenje terena, krčenje), kao i u fazi izgradnje dionice (otpad od građenja, ostaci asfalta i sl.).

Materijali koji se mogu javiti u građevinskom otpadu su:

· granje, različite vrste otpada (čišćenje terena kuda će prolaziti buduća dionica)

· zemlja, pijesak, šljunak, glina, ilovača, kamen, (zemljani radovi i iskopi tla),

· bitumen (asfalt), ili cementom vezani materijal, pijesak, šljunak, dobijeni kamen,

· (niskogradnja),

· drvo, plastika, papir, karton, metal, kablovi, boja, lak, šuta (u zavisnosti od vrste

· građevinskih radova)

Prilikom izgradnje autoceste značajne količine otpada nastaju prilikom izvođenja sljedećih aktivnosti:

· pripremni radovi - čišćenje terena (pripremanje terena za izgradnju pojedinih dijelova dionice),

· zemljani radovi - iskopi (površinski slojevi humusa sa utovarom, iskopi zemljanog materijala i njegovo pravilno odlaganje, kanalski rovovi, propusti, šahtovi i drenaža, nasipi, potputnjaci, tuneli i sl.),

· postavljanje tampona, zaštitni slojevi sa bitumenskom maskom,

· asfaltiranje,

· postavljanje betonskih ograda,

· izrada podužne i poprečne drenaže,

· drvo, plastika, papir, karton, metal (različiti građevinski radovi kod izgradnje naplatnih mjesta, pratećeg uslužnog objekta).

Prikaz otpada koji nastaje u većim količinama i velike zapremine:

Slika 10: Prikaz otpada koji nastaje u većim količinama i velike zapremine
Otpad koji nastaje za vrijeme gradnje posjeduje osobine otpada kao što su:
1. velik stepen iskoristivosti

2. niska cijena prerade

3. širok spektar upotrebe

4. zaštita okoliša (indirektno)

5. velik ekonomski benefit.

Da bi se što bolje procijenile količine otpada koja će nastati realizacijom ovog projekta važno je imati u vidu podatke koji su navedeni u glavnom projektu (predmjeri radova). Građevinski otpad, ukoliko se pravilno postupa sa njim, se može ponovno korisno upotrijebiti, pri čemu se onaj otpad koji sadrži štetne sastojke zasebno odlaže i uklanja. Od ukupno nastalog građevinskog otpada, prema smjernicama, čak 70 % se može ponovno iskoristiti. Da bi se građevinski otpad mogao ponovno iskoristiti ili reciklirati, potreno je vršiti selektirano sakupljanje otpada na mjestu nastanka. Sav nastali otpad koji se selektirano prikuplja i pravilno odlaže, preuzimaju kompanije koje se bave otkupom sekundarnih sirovina, a sa kojima se sklopi ugovor o preuzimanju otpada. 
Otpad se preuzima u tačno dogovorenim vremenskim intervalima, prema ugovoru sa izvođačem radova. Recikliranje građevinskog otpada podrazumijeva iskop i odstranjivanje građevinskih materijala postojeće ceste, njegovo sakupljanje i lagerovanje i nakon toga obrađivanje uz dodavanje novih materijala u svrhu gradnje nove ceste ili rekonstrukcije postojeće. Bitno je napomenuti da se u tu svrhu na lokacijama izvođenja radova formiraju privremene deponije građevinskog otpada, koje se nakon završetka radova na toj dionici zatvaraju i vraćaju u prvobitno stanje. Lokacije privremenih deponija građevinskog materijala ne smiju biti blizu vodenih tokova. Također, bitno je da se formiraju blizu mjesta izvođenja radova kako bi se smanjili troškovi transporta građevinskog otpada kao i rasipanje otpada prilikom transporta.
Tabela 4: Popis vrsta otpada za koje se smatra da će nastati prilikom izgradnje dionice u skladu sa Katalogom otpada

	Kategorija otpada
	Naziv otpada

	13 00 00
	13 OTPADNA ULJA I OTPAD OD TEKUĆIH GORIVA(osim jestivih ulja i ulja iz poglavlja 05, 12 i 19)

	13 02 06*
	Sintetska ulja za motore, pogonske uređaje i podmazivanje

	13 02 07*
	Biorazgradiva ulja za motore, pogonske uređaje i podmazivanje

	13 02 08*
	Ostala ulja za motore, pogonske uređaje i podmazivanje

	13 05 01*
	Čvrste materije iz pješčanih komora i odvajača ulje/voda

	13 05 02*
	Muljevi iz odvajača ulje/voda

	13 05 03*
	Muljevi iz ulaznog okna

	13 05 06*
	Ulje iz odvajača ulje/voda

	13 05 07*
	Uljana voda iz odvajača ulje/voda

	13 05 08*
	Mješavine otpada iz pješčanih komora i odvajača ulje/voda

	13 07 01*
	Mazut i dizel

	13 07 02*
	Benzin

	13 07 03*
	Ostala goriva (uključujući mješavine)

	15 00 00 
	OTPADNA AMBALAŽA; APSORBENSI, MATERIJALI ZA UPIJANJE, FILTERSKI MATERIJALI I ZAŠTITNA ODJEĆA KOJA NIJE SPECIFICIRANA NA DRUGI NAČIN

	15 01 01
	Ambalaža od papira i kartona

	15 01 02
	Plastična ambalaža

	15 02 02*
	Apsorbensi, filterski materijali (uključujući filtere za ulje koji nisu na drugi način specificirani), materijali za upijanje i zaštitna odjeća onečišćena opasnim materijama

	15 02 03
	Apsorbensi, filterski materijali, materijali za upijanje i zaštitna odjeća koja nije navedena pod 15 02 02

	17 00 00
	GRAĐEVINSKI OTPAD I OTPAD OD RUŠENJA OBJEKATA (UKLJUČUJUĆI ISKOPANU ZEMLJU SA ONEČIŠĆENIH/KONTAMINIRANIH LOKACIJA)

	17 01 01
	Beton

	17 02 01
	Drvo

	17 02 03
	Plastika

	17 02 04*
	Staklo, plastika i drvo koji sadrže ili su onečišćeni/kontaminirani opasnim materijama

	17 03 01*
	Mješavine bitumena koje sadrže ugljeni katran

	17 03 02
	Mješavine bitumena koje nisu navedene pod 17 03 01*

	17 03 03*
	(Ugljeni) katran i proizvodi koji sadrže katran

	17 04 02
	Aluminij

	17 04 05
	Željezo i čelik

	17 04 07
	Miješani metali

	17 04 09*
	Metalni otpad onečišćen/kontaminiran opasnim materijama

	17 05 03*
	Zemlja i kamenje koji sadrže opasne materije

	17 05 04
	Zemlja i kamenje koji nisu navedeni pod 17 05 03

	17 05 05*
	Iskopana zemlja od rada bagera koja sadrži opasne materije

	17 05 06
	Iskopana zemlja koja nije navedena pod 17 05 05

	17 05 07*
	Šljunak koji sadrži opasne tvari

	17 05 08
	Šljunak koji nije naveden pod 17 05 07

	17 09 04
	Miješani građevinski otpad i otpad od rušenja

	20 00 00
	KOMUNALNI OTPAD (OTPAD IZ DOMAĆINSTAVA I SLIČNI OTPAD IZ INDUSTRIJSKIH I ZANATSKIH POGONA I IZ USTANOVA) UKLJUČUJUĆI ODVOJENO PRIKUPLJENE SASTOJKE

	20 02 01
	Biorazgradivi otpad

	20 03 01
	Miješani komunalni otpad


Temeljna načela upravljanja otpadom

Da bi se pravilno upravljalo građevinskim otpadom, potrebno je pridržavati se načela koja su

propisana za upravljanje otpadom. Temeljna načela upravljanja otpadom navedena su u

tabeli ispod.
Tabela 5: Temeljna načela upravljanja otpadom
	Načelo 
	Djelovanje 

	prevencija 
	izbjegavanje nastajanja otpada ili smanjivanje količine i štetnosti nastaloga otpada kako bi se smanjio rizik po zdravlje ljudi i okoliš i izbjegla okolišna degradacija 

	mjere opreza 
	sprječavanje opasnosti ili štete po okoliš koju uzrokuje otpad, poduzimanje mjera čak i ako nije na raspolaganju potpuna naučna podloga 

	odgovornost proizvođača otpada 
	proizvođač je odgovoran za odabir najprihvatljivijeg okolinskog rješenja prema karakteristikama proizvoda i tehnologiji proizvodnje, uključujući životni ciklus proizvoda i korištenje najadekvatnije raspoložive tehnologije 

	princip zagađivač plaća 
	proizvođač ili vlasnik otpada snosi sve troškove prevencije, tretmana i odlaganja otpada, uključujući brigu nakon upotrebe i monitoring. On je i financijski odgovoran za preventivne i sanacijske mjere usljed šteta po okoliš koje je uzročio ili će ih najvjerojatnije uzrokovati 

	blizina 
	tretman ili odlaganje otpada treba se obavljati u najbližem odgovarajućem postojenju ili lokaciji, uzimajući u obzir okolinsku i ekonomsku profitabilnost 

	regionalnost 
	razvitak tretmana otpada i izgradnja objekata za njegovo odlaganje treba se obavljati na način pokrića potrebe regije i omogućavanja samoodrživosti izgrađenih 


Na deponiju građevinskog otpada dozvoljeno je odlagati sljedeći građevinski otpad:
Tabela 6: Otpad koji je dozvoljeno odlagati na deponiju
	materijali iz iskopa/zemljani radovi 
	staklo 

	beton i ojačani cementni beton 
	ciglasti, betonski i dr.mineralni crijepovi 

	porobeton 
	azbest – cement 

	opeke od cigle i druge opeke 
	keramičke pločice 

	malta i malteri
	pješčar, prirodno kamenje 

	šljunak 
	lomljeni prirodni materijal

	pijesak 
	opeke od cigle na bazi sedre 

	asfalt, asfaltni beton, pješčani asfalt 
	štukaturni materijal 

	bitumenska sitnež 
	fajans 

	bitumenski beton 
	klinker 


Materijali koji će se koristiti prilikom izgradnje dionice 
Prilikom izgradnje dionica autoceste koristit će se različite vrste građevinskih materijala. Najveću količinu otpada koja će nastati prilikom izgradnje autoceste predstavljat će u prvom redu otpad nastao prilikom čišćenja i krčenja terena, zatim otpad od iskopavanja (trenutni otpad), otpadni materijali za izgradnju kao što su: asfalt, pijesak koji će se koristiti za tampon i sl.

Kod izgradnje dvije petlje, nastat će značajne količine i ostalih vrsta građevinskog otpada kao što je: beton, drvo, ostaci od armature i sl. Na objektima koji će se graditi, odnosno naplatnim mjestima također će se javiti značajne količine građevinskog otpada. Bitno je napomenuti da će tokom izvođenja radova, nezavisno od građevinskog otpada, nastati značajne količine i komunalnog otpada od radnika koji će raditi na dionici. Komunalni otpad, kao i sav ostali otpad, potrebno je odvojeno prikupljati i privremeno odlagati na posebno obilježenu lokaciju. Otpad se odlaže na površine namjenjene za deponovanje a za koje su prethodno dobivene neophodne dozvole (saglasnosti).
5. CILJEVI UPRAVLJANJA OTPADOM

Na lokalitetima na kojim će se izvoditi radovi, potrebno je osigurati uslove, odnosno privremenu lokaciju odlagališta građevinskog otpada radi provođenja propisanih mjera za upravljanje građevinskim otpadom. Također, potrebno je planirati mjere koje se odnose na smanjivanje dozvoljenih količina građevinskog otpada koji se odlaže i to u zadanim vremenskim rokovima. Dakle, potrebno je provesti načelo „prevencije“, smanjivanja nastajanja količina otpada.

Osnovni ciljevi upravljanja građevinskim otpadom su:

· smanjenje velikih količina otpada koji nastaju prilikom iskopavanja, rekonstrukcijom i izgradnjom građevina a koji bi završio na deponiji (čak i na divljim deponijama).

· očuvanje mineralnih resursa koji bi bili utrošeni za potpuno nove građevinske proizvode.

Neki od osnovnih građevinskih materijala su već duže vrijeme predmet procesa recikliranja i ponovne upotrebe. Tako npr. drvo se može sortirati i isjeći kako bi se koristilo za proizvodnju nekih drugih proizvoda od drveta. Također, otpadno drvo se može predati lokalnom stanovništvu za iskorištavanje u energetske svrhe.

Plastični proizvodi se također mogu prikupljati odvojeno, ali i obrađivati kroz proces reciklaže samo kada se nalaze u čistom stanju. Ponovno topljenje plastike rezultira u stvaranju granula koje mogu zamijeniti sirovinu.

Zemljani otpad koji nastaje prilikom iskopnih radova je također samo privremeni otpad, koji se u kasnijim fazama realizacije projekta iskorištava za zatrpavanje neravnina ili se površinski slojevi koriste za zatravnjivanje ili uređivanje površina oko dionice. Stoga je potrebno prilikom iskopnih radova odvajati površinski sloj zemlje, dubine do oko 40 cm, na jednu lokaciju (tzv. humusni sloj zemlje), dok se na drugu lokaciju odlaže ostala zemlja sa iskopa.

U kasnijim fazama izgradnje potrebno je vršiti selektirano prikupljanje otpada i njegovo trenutno odlaganje na dogovorenim lokacijama do konačnog preuzimanja od kompanija koje budu zadužene za preuzimanje tog otpada. Za konačni tretman otpada u ovom slučaju će biti zadužene kompanije sa kojima izvođač radova sklopi ugovor o konačnom zbrinjavanju i tretiranju otpada. Nakon završetka radova, sve lokacije na kojima se nalaze privremene deponije, potrebno je vratiti u prvobitno stanje.
6. SPECIJALNI UGOVORI ZA POJEDINE VRSTE OTPADA, KAO ŠTO JE OPASNI, TEČNI I AMBALAŽNI

OTPAD

U fazi izvođenja radova, pored specifičnih vrsta otpada koji se javljaju od pojedinih materijala koji se koriste, najčešći otpad koji se javlja je ambalažni otpad koji se pojavljuje od gotovo svih proizvoda. Često su to različite vrste folija i najlonskih kesa u kojima se nalazi materijal za rad, različite vrste plastičnih i staklenih boca, konzervi od farbi, ulja, papirne vreće od cementa i sl. Obzirom da su ove vrste otpada reciklabilne, potrebno je obezbijediti privremeno mjesto odlaganja na gradilištu za ovaj otpad, do konačnog preuzimanja od strane kompanije koja bude zadužena za dalje preuzimanje i tretman tog otpada. Da bi se preventivno djelovalo na smanjenje nastajanja ambalažnog otpada, jedna od opcija je nabavljati materijal na veliko ili uzimati materijal ukoliko je to moguće u povretnoj ambalaži. Izvodač radova je dužan da posredstvom investitora blagovremeno stupi u vezu sa uvoznikom, od koga će potrebne proizvode i materijale preuzeti i ugrađivati u toku radova, radi dogovora o načinu i mjestu primopredaje istih, koordiniranja i planiranja isporuka proizvoda i materijala s jedne i izvođenja radova sa druge strane. Izvođač i uvoznik - predstavnik investitora također treba da se dogovore i o ostalim pitanjima i problemima koji se obično javljaju kod izgradnje. Investitor je dužan da blagovremeno upozna Izvođača radova i uvoznika sa lokacijom deponija na kojima će se vršiti isporuka i primopredaja proizvoda i materijala. Investitor je dužan da pravovremeno dostavi Izvođaču adresu uvoznika - predstavnika Investitora kako bi Izvođač uspostavio međusobnu poslovnu saradnju.

Jediničnom cijenom obuhvaćeni su i svi ostali troškovi i radovi koji se normalno pojavljuju kod ovakvih radova. Jediničnom cijenom treba da je obuhvaćeno plaćanje komunalnih i ostalih taksi za korištenje i uređenje deponija na koje se odlaže višak iskopanog materijala. Izvođač radova treba odredititi lokacije za trenutno zbrinjavanje otpada za koji se smatra da će nastati na određenoj lokaciji. Osim lokacija potrebno je nabaviti kontejnere za različite vrste otpada kako bi se otpad mogao odvojeno prikupljati. Obzirom da se različite vrste otpada, različitno zbrinjavaju, potrebno je da se naprave uputstva o način odlaganja pojedinih vrsta otpada (plastična flaša od mašinskog ulja nije plastični otpad nego opasni zbog samog sadržaja koji se nalazio u flaši). Izvođač radova je dužan napraviti odluku o imenovanju osobe za upravljanje otpadom u toku izvođenja radova. Otpad koji bude imao karakteristike opasnog otpada, potrebno je kratkotrajno zbrinuti i odvesti, kako bi se tretirao na okolinski prihvatlji način. Lokacije za privremeno odlaganje opasnog otpada moraju biti natkrivene površine, zaštićene od vremenskih uticaja (vjetar, kiša i sl.).

Za zbrinjavanje i daljnji tretman otpada potrebno je potpisati ugovor sa kompanijom, koja je ovlaštena za preuzimanje različitih vrsta otpada.
7. STRATEŠKI CILJEVI SA RAZRAĐENIM PRIORITETIMA U UPRAVLJANJU OTPADOM I POJEDINIM AKTIVNOSTIMA KOJE SE TREBAJU PREDUZETI

Lokacija na kojoj će se izvoditi radovi potrebno je da ispunjava strateške ciljeve po određenim prioritetima kako su navedeni:

· Mora biti određena i obilježena lokacija za trenutno zbrinjavanje otpada  
· Postupci odlaganja opasnog otpada moraju biti kontrolisani na način kako je to naloženo ovim dokumentom i uslovima u dozvolama

· Beton, drvo, metal, staklo i sl. otpad koji nastaje prilikom izgradnje objekta mora se propisno sakupljati i odlagati

· Mora se vršiti razdvajanje otpada na mjestu nastanka i pravilno odlaganje istog na privremenoj lokaciji do trenutka odvoza od strane ovlaštene kompanije

· Potrebno je napraviti raspodjelu zaduženja za uposlenike unutar kompanije koji su zaduženi za razvrstavanje otpada na mjestu nastanka

· Potrebno je odrediti osobe za upravljanje otpadom i vršiti kontrolu da li se otpad odlaže po pravilima (odvojeno komunalni, metalni, drveni otpad, ostaci asfalta i sl.)

Dalje metode tretmana su regulisane u Planu upravljanja otpadom kompanije koja prihvata otpad tj. kojoj su firme sa kojima je potpisan Ugovor dopremile otpad za deponovanje. Potrebno je napraviti liste kako bi se vodila evidencija o količinama otpada koje su nastale na lokaciji i količine koje je preuzela određena kompanija sa kojom je potpisan ugovor. Evidencija dakle, treba da sadrži podatke o količini, vremenu i mjestu preuzimanja otpada, kao i naziv kompanije koja ga je preuzela.
[image: image14.jpg]


         [image: image15.jpg]



8. RASPOLOŽIV I PODESAN TRETMAN, MJESTA ODLAGANJA I UREĐENJE UNUTAR ODREĐENE TERITORIJE

TERITORIJE

Da bi se otpad odložio prema zakonu i propisima i kako bi se spriječio štetni utjecaj na okoliš, uspostavio sistem za sakupljanje, ponovnu upotrebu, zbrinjavanje i druge aktivnosti vezane za otpad, potrebno je da se isti prethodno očistiti od štetnih tvari. U ovom slučaju misli se na građevinski otpad koji je onečišćen / kontaminiran opasnim tvarima. Upravljanje građevinskim otpadom potrebno je provesti na način da se poduzmu sve neophodne mjere koje osiguravaju tretman i odlaganje otpada bez ugrožavanja zdravlja ljudi i bez stvaranja štete ili uzrokovanja značajnog rizika za prirodu a naročito:

- bez rizika za vode, zrak, tlo, životinje i biljke,

- bez stvaranje smetnji putem buke ili mirisa,

- bez štetnog utjecaja na mjesta koja su od posebnog interesa.

Prilikom odlaganja otpad se sortira prema vrsti materijala i to na:

· metal

· drvo

· papir i karton

· opasni otpad

· komunalni optad

· zemljani otpad.

Tretiranje otpada se vrši na više načina, u zavisnosti od toga o kojoj vrsti otpada se radi. U narednoj tabeli navedeni su načini tretmana otpada u zavisnosti od vrste otpada, kao i način tretmana za pojedine vrste.
Važno je naglasiti da je u svijetu prepoznat značaj tretiranja otpada koji nastaje za vrijemegradnje i da je oko 100 % takvog otpada reciklabilno. Na slici su prikazane samo 2 vrste postojećih tehnologija, odnosno mašina, koje se mogu koristiti za tretman ove vrste otpada.

Faze koje su sastavni dio ovakvog načina prerade građevinskog otpada su:

1. Punjenje uređaja i primarno drobljenje

2. Sistem nadgledanja

3. Pranje pod visokim pritiskom

4. Sekundarni i tercijarni sistem drobljenja

5. Odvajanje otpadnih voda koje nastaju tretmanom

6. Sistem za otprašivanje

7. Automatski sistem kontrole
Tabela 7: Vrste otpada i način tretiranja

	Vrsta otpada 
	Mjesto nastajanja 
	Tretman 

	Metalni otpad 
	Metalni otpad se pojavljuje upotrebom cijevi, metalnih spojnica, ugradnjom različitih konstruktivnih dijelova prilikom izgradnje itd. Predpotsavlja se da će najveći dio metalnog otpada nastati prilikom izgradnje naplatnih mjesta kao i kod pratećeg uslužnog objekta (Vrbovački lipik) koji se planira graditi. 
	Odlaganje na dogovorenu lokaciju do konačnog preuzimanja i zbrinjavanja od stane kompanije koja se bavi sakupljanjem sekundarnih sirovina, sa kojom izvođač radova potpiše ugovor. 

	Otpadno ulje 
	Otpadno ulje nastaje u toku rada mašina prilikom izvođenja građevinskih radova pa tako nastaju: zauljene krpe u toku remonta mašina, zauljene flaše i buradi pri izvođenju radova. 
	Ovaj otpad se smatra opasnim otpadom pa ga je kao takvog potrebno i posebno odlagati do pruzimanja od strane komapnije koja bude zadužena preuzimanje opasnog otpada. 

	Drveni otpad 
	Drveni otpad se može nalaziti ili nastati na samoj lokaciji npr.: otpad koji će nastati prilikom čišćenja lokacije gdje će se izvoditi gradnja, otpad koji će nastati od različitih drvenih ploča koje se koriste prilikom izvođenja konstrukcijskih radova kod izgradnje naplatnih mjesta i sl. 
	Sav nastali drveni otpad potrebno je odložiti na privremenu lokaciju do konačnog zbrinjavanja. Drvni otpad se također može predati lokalnom stanovništvu za iskorištavanje u energetske svrhe. 

	Papirni otpad 
	Papirni otpad se najviše pojavljuje od pakovanja proizvoda kao što su: kartonske kutije od materijala, alata i dr., papirne vreće (cement i sl.) 
	Papirni otpad se odvojeno prikuplja i predaje kompaniji sa kojom je potpisan ugovor o preuzimanju istog. 

	Plastični otpad 
	Plastični otpad nastaje uglavnom od ambalaže koja se koristi prilikom pripreme i izvođenja gradnje: plastične boce, burad, plastične vreće i sl. 
	Plastični otpad se odvojeno sakuplja i predaje kompaniji sa kojom je potpisan ugovor o preuzimanju istog. Ukoliko se u otpadu pojavi otpadna plastika kao što je plastična ambalaža od ulja i sl. opasnih materija/tečnosti, takav otpad se više ne smatra plastičnim nego on postaje opasni otpad i kao takvog ga treba i tretirati. 

	Ostali otpad 
	Prilikom izgradnje očekuje se da će nastati i značajne količine drugih vrsta otpada kao što su ostaci betona, šut, plastični, kartonski i komunalni otpad. 
	Sve nastale količine i vrste otpada potrebno je odvojeno sakupljati do preuzimanja od strane kompanije sa kojom je potpisan ugovor. 


Potrebno je naglasiti da će u pripremnim radovima nastati značajne količine zemljanog otpada od pripreminh radova. Otpadna zemlja nastala u toku pripremnih radova, predstavljat će samo trenutno nastali otpad, obzirom da je planirano iskorištavanje iste zemlja za zatrpavanje određenih neravnih površina kao i zatrpavanja lokacija gdje će se vršiti izmjene tokova rijeka.

Kod izvođenja zemljanih radova potrebno je u prvoj fazi odstraniti površinski sloj zemlje od 40 cm, takozvani humusni sloj zemlje i taj sloj odvojeno odlagati od ostalog iskopanog materijala.

Za ove vrste otpada potrebno je predvidjeti posebnu lokaciju za privremeno zbrinjavanje. Te lokacije ne smiju biti blizu vodenih tokova, kako ne bi došlo do obrušavanja zemlje i dodatnog zagađenja toka. Također, javit će se i značajne količine građevinskog otpada kao što su ostaci od asfalta, betona i ostaci od drveta (od čišćenja lokacija), pijesak, ambalažni otpad od materijala za gradnju objekta. Na početku gradnje potrebno je sve nastale vrste otpada tretirati kao otpad, odlagati na lokacije namijenjene za određenu vrstu otpada. Međutim, sav nastali otpad ukoliko se pravilno odlaže na određene lokacije moguće je iskoristiti kao sirovine, odnosno to su materijali koji se mogu ponovno koristiti ili reciklirati (metal, karton, papir, folije i sl.). Za vrijeme trajanja građevinskih radova izvođač radova dužan je imenovati i zadužiti osobu za sprovođenje Plana upravljanja građevinskim otpadom. Radnici će, kao i izvođači radova

dobiti zaduženja da na mjestu nastanka razvrstavaju nastali otpad od građevinskih radova. Razdvojeni otpad radnici su dužni propisno odložiti na dogovoreno mjesto prema unaprijed utvrđenom rasporedu tako da ga lica odgovorna za održavanje čistoće mogu preuzeti i prevesti na mjesto za odlaganje. Radnici zaduženi za sprovođenje Plana upravljanja građevinskim otpadom trebaju voditi redovnu evidenciju o količini čvrstog komunalnog otpada, kartona, metala, asfalta te opasnog otpada. Za opasni otpad izvođač radova će odrediti i prilagoditi prostor za privremeno zbrinjavanje koje će biti natkriveno i zaštićeno od vanjskih utjecaja.
Sakupljanje otpada i transport

Proces sakupljanja otpada je veoma važan, kako zbog očuvanja zdravlja ljudi i okoliša, tako i zbog estetskih i finansijskih razloga. Pojam prikupljanja otpada je onaj funkcionalni element, koji uključuje ne samo njegovo sakupljanje, već i prenošenje materijala nakon sakupljanja do mjesta gdje se vozilo za sakupljanje prazni. Pod građevinskim otpadom se podrazumjevaju sve vrste otpadnog materijala i nusproizvoda koji nastaju tokom procesa gradnje. Građevinski otpad, kako je već ranije navedeno, po svojim karakteristikama može biti opasan i neopasan. Svaki generator otpada, u ovom slučaju izvođač radova je obavezan da u skladu sa propisima skladišti otpad.

Neopasan otpad, se odlaže u kontejnere (najčešće većih zapremina) koje će komunalno preduzeće na osnovu sklopljenog ugovora, redovno odvoziti i prazniti. Opasni otpad će se odlagati u spremnike koji su strogo definisani, zavisno od stanja i vrste otpada.
Općinski organ nadležan za poslove prostornog uređenja utvrđuje i odobrava lokaciju za odlaganje zemlje od iskopa sa gradilišta i drugog građevinskog otpada. U skladu sa ovim izvođač radova je obavezan da traži dozvolu od nadležne Općine za odlaganje građevinskog otpada. Prilikom nastanka građevinskog otpada potrebno je izraditi dokumente kojima se evidentiraju količine i vrste otpada.
Na mjestima nastanka otpada potrebno je napraviti radna uputstva neposrednih izvršilaca u kojim je propisan način ponašanja u slučajevima nastajanja otpada.
Tabela 8: Otpad za koji se procjenjuje da će nastati prilikom izgradnje

	Svilaj - Odzak

	R.br.
	Opis radova
	J.M.
	Količina

	1.
	Uklanjanje grmlja i drveća
	m2
	304.557,95

	2.
	Sječenje i uklanjanje drveća
	kom
	9.593,00

	3.
	Široki iskop koherentnog zemljanog materijala
	m3
	70.705,43

	4.
	Rušenje i uklanjanje objekata zidanog od opeke
	kom
	250

	5.
	Široki iskop meke stijene
	m3
	1.452.953,73


	Putnikovo brdo – Doboj jug (Karuše)

	R.br.
	Opis radova
	J.M.
	Količina

	1.
	Čišćenje terena od stabala, panjeva,uklanjanje grmlja i drveća, te granja sa gusto obrasle površine
	m2
	81.844,00

	2.
	Rušenje i uklanjanje zidanih  objekata  od opeke na trasi visine do 10m
	kom
	1.014

	3.
	Rušenje i uklanjanje pomoćnih objekata
	m2
	924

	4.
	Široki iskop koherentnog zemljanog materijala (50% od stavke iskop iz dokaznice + iskop stepenica)
	m3
	303.773,73

	5.
	Široki iskop meke stijene (50% od stavke iskop iz dokaznice)
	m3
	289,894.05


9.  LISTA MJERA KOJE SE PODUZIMAJU DA BI SE UMANJILA PRODUKCIJA OTPADA

Plan upravljana građevinskim otpadom sadrži planirane mjere koje se odnose na smanjivanje dozvoljenih količina građevinskog otpada koji se odlaže i to u zadanim vremenskim rokovima.

Da bi se umanjile količine otpada za vrijeme trajanja radova potrebno je uraditi slijedeće:

· Prilikom vršenja pripremnih radova potrebno je odvojiti površinski, humusni sloj od ostalog iskopanog zemljišta (do dubine oko 40 cm), kako bi se iskoristio u druge svrhe

· Kod uklanjanja drvnog otpada i šiblja potrebno je vršiti selektivno prikupljanje i odlaganje na dogovorenu lokaciju.

· Gradilište urediti tako da se smještaj i kretanje vozila i mehanizacije odvija strogo u funkciji same lokacije.

· Prilikom izgradnje dionice vršiti redovno prskanje zemljanih površina kako se ne bi dizala prašina pri kretanju vozila.

· Tečna goriva i ostale tečne materije (ljepila, rastvarači i sl.) koje će se koristiti za potrebe gradnje potrebno je čuvati u zatvorenim posudama smještenim na sigurnom mjestu po mogućnosti u nepropusnoj kadi koja je natkrivena.

· Potrebno je što preciznije planirati količine tečnosti koje će se koristiti kako ne bi došlo do nagomilavanja viškova ili prosipanja.

· U slučaju nenamjernog istjecanja, kontaminirano tlo treba ili očistiti ili skloniti na odgovarajuću lokaciju sa koje će se pokupiti i odvesti u dalji proces. Takvu vrstu otpada će preuzeti licencirana kompanija za odvoz opasnog otpada.

· Zabraniti prosipanje tečnog otpada u tlo kao i nekontrolisano odlaganja hemijskih sredstvava koja se namjeravaju koristiti za vrijeme trajanja projekta iz razloga smanjenja količine zaprljane zemlje.

· Sav građevinski otpad treba odmah prikupljati i deponovati na okolinski prihvatljiv način na odabranu lokaciju prije odvoženja sa lokacije.

· Razvrstavati otpad na mjestu nastanka radi olakšanog daljeg tratmana tog otpada odnosno reciklaže.

· Obilježiti mjesta za trenutno odlaganje pojedinih vrsta otpada (zemlja, pjesak, ostaci betona, drvene daske, plastičnu ambalažu, kartonsku i papirnu ambalažu i sl.).

· Napraviti instrukcije za postupanje sa različitim vrstama otpada u toku trajanja projekta izgradnje dionice.

· Instrukcije za postupanje sa otpadom staviti na vidljiva mjesta.

· Odrediti posebnu lokaciju za privremeno odlaganje opasnog otpada (zauljene boce, krpe i sl.)

· Potpisati direktni ugovor sa ovlaštenom kompanijom za preuzimanje i tretman opasnog otpada.
10. PROCJENA TROŠKOVA ZA IZVRŠAVANJE ZADATAKA U UPRAVLJANJU OTPADOM

Opšti model za izračunavanje količina je uglavnom reprezentativan računski model koji se  upotrebljava u Agencijama za okoliš i Statističkim uredima. Ovaj model uključuje porcjenu građevinskog otpada i otpada od rušenja gdje je u procjenu uključen i otpad od iskopavanja. Za izračunavanje količine građevinskog i ruševnog otpada, a samim tim i procjene troškova, za uslove u BiH koriste se faktori dobijeni na osnovu posmatranja i iskustva nekoliko grčkih građevinskih kompanija. 

Preporuka za odgovornu osobu koja bude vršila proračun je da se koristi slijedeća formula:

CW=[NC+EXG]*VW*D

Gdje je: CW-građevinski otpad u tonama NC3

-površina novoizgrađenih objekata u m2

 EX-površina dograđenih objekata m2

VW-zapremina nastalog otpada na 100m2=6m3/100m2

D-gustoća otpada=1,6t/m3

Ne može se precizno govoriti o eventualnoj procjeni troškova, evidencija će se voditi tokom izvođenja radova. Prije same izgradnje dionice rade se iskopni radovi i čišćenje prostora i treba napomenuti da je taj otpad koji potiče od iskopavanja isključen iz proračuna. Iskopana zemlja predstavlja samo trenutni otpad koji se nakon završenih radova koristiti za zatrpavanje uvala kao i za uređenje i ozelenjavanje površina oko dionice kao i oko pomoćnog uslužnog objekta.Ostali nastali otpad od izvođenja građevinskih radova preuzet će ugovoreno komunalno preduzeće ili kompanija za otkup sekundarnih sirovina. Odvoz otpada će vršiti na lokaciju koja je dogovorena sa općinom u čijoj se nadležnosti nalazi dio dionice autoceste na kojoj se izvode radovi.

Cijene se utvrđuju sa kompanijama koje budu pruzimale otpad, različite su u zavisnosti od vrste otpada i količine otpada koji će se preuzeti, kao i udaljenosti lokacije na koju će se izmjestiti otpad.
11. ZAKLJUČAK

Ukoliko bude potrebe, odnosno ukoliko dođe do značajnijih promjena u projektu ili u toku izvođenja radova, Izvođač radova je dužan ažurirati Plan upravljanja građevinskim otpadom. Važno je istaći da treba u što većoj mjeri primijeniti stavke i preporuke iz ovog dokumenta. 
Također je važno da odgovorna osoba koju imenuje izvođač radova odmah izradi evidencijske liste (sedmične/mjesečne), koje su navedene u ovom dokumentu a koje su u obliku tabela. Na taj način će se moći pratiti vrsta nastalog otpada, količine otpada i izvođač radova kao i firma koja ih je angažovala (u ovom slučaju JP Autoceste FBiH) i imat će informaciju koja je firma preuzela određenu vrstu otpada. Radi boljeg uvida u nastale količine otpada u pojedinim fazama, dat je pregled količina različith vrsta materijala u pojedinim fazama rada kroz predmejre radova koji se nalaze u prilogu dokumenta. 
Investitor ovog projekta će sve svoje obaveze planiranja i zbrinjavanja otpada prebaciti na izvođača radova kojeg odabere. Ispred izvođača radova će se imenovati odgovorna osoba za sprovođenje mjera iz ovog plana. Potrebno je neposredno nakon izbora izvođača radova imenovati osobu i tu odluku o imenovanju proslijediti nadzornom organu koji je ovlašten za okolinski nadzor. 
U periodu izrade Plana upravljanja građevinskim otpadom ne postoje ugovori sa firmama koje će preuzimati otpad, odvoziti ga i zbrinjavati. Sačinjene ugovore je potrebno odmah u periodu pripreme radova dostaviti na uvid okolinskom nadzoru, kojeg imenuje Federalna direkcija za izgradnju, upravljanje i održavanje autocesta.

